
Përmbledhja ekzekutive 
Në këtë punim analizohet Arsimi dhe Aftësimi Profesional 
(AAP) në Kosovë me theks të veçantë në sistemin e AAP të 
shkollimit të mesëm të lartë që funksionon në kuadër të 
Ministrisë së Arsimit, Shkencës dhe Teknologjisë (MASHT 
dhe të Agjencisë për Arsim dhe Aftësim Profesional, dhe 
Arsimin e të Rriturve). Këtu, ndër të tjera, janë elaboruar 
edhe mundësitë për bashkëpunim dhe sinergji me Qendrat e 
Aftësimit Profesional (QAP-të) - që hyjnë në kuadër të 
përgjegjësive të Ministrisë së Punës dhe Mirëqenies Sociale 
(MPMS) - në plotësimin e boshllëqeve të njëra-tjetrës. 
Duke qenë se sistemi i AAP-së si i tillë është mjaft kompleks, 
në këtë punim analizohen dhe elaborohen çështjet 
problematike kryesore në sistem dhe rreth tij,  përmes 
analizimit të aspekteve kyçe që e formësojnë botën e të 
aftësuarve në aspektin profesional/të zanatit në kërkim të 
mundësive të mëtejme për aftësim, arsimim dhe treg të 
punës.   
Duke e përcjellur një metodologji të bazuar në shqyrtimin e 
literaturës, hulumtim sekondar, vlerësime dhe hulumtime 
në terren, në këtë punim, në mënyrë më specifike, 
elaborohen korniza ligjore, dokumentet strategjike, të 
dhënat në dispozicion si dhe studimet dhe opinionet e 
akterëve nga baza dhe përfituesit kryesorë. Në këtë punim 
po ashtu hidhet dritë mbi proceset arsimore dhe të praktikës 
profesionale, mbi rolin dhe zhvillimin profesional të 
mësimdhënësve dhe të instruktorëve (të cilëve shpesh u 
referohen si koordinatorë të praktikës) si dhe mbi rolin e 
institucioneve të tjera dhe të akterëve relevantë të përfshirë, 
mbi ndërveprimin ndërmjet niveleve të tjera të arsimitsi dhe 
mbi zhvillimet në tregun e punës brenda dhe jashtë vendit, 
si dhe së fundi bazuar në reformat e ndryshme të zbatuara 
deri më tani. Më pas – në dritën e objektivave kryesore që 
qeveria i ka caktuar sistemit sa i përket lidhjes së AAP-së me 

botën e punës – në këtë punim identifikohen dhe shpalosen 
zhvillimet ndërkombëtare në lidhje me vendet e punës në të 
kaluarën, si dhe vendet e punës në të ardhmen që do të 
krijohen, me implikime të mundshme për tregun dhe fuqinë 
punëtore të Kosovës.   
Elaborimi i të gjitha këtyre pjesëve përbërëse të lidhjes 
ndërmjet AAP-së dhe tregut të punës sjell në pah një numër 
rekomandimesh dhe sugjerimesh që do të kontribuonin për 
krijimin e një sistemi më të stimuluar të AAP-së drejt 
mundësive të nxënësve/e dhe të diplomuarve/a të AAP-së, 
në mënyrë që ata të bëhen më të punësueshëm.  

1. Hyrje 
Sistemi arsimor në Kosovë i është nënshtruar ndryshimit të 
vazhdueshëm gjatë tranzicionit që lindi pas luftës të vitit 
1999. Në vitet e fundit është bërë gjithnjë më e dukshme se   
ndonëse popullata e saj, më e reja në Evropë ështënjë aset i 
madh për vendin, kjo në të njëjtën kohë vë një barrë të 
rëndë si mbi sistemin arsimor, ashtu edhe mbi tregun e 
punës në Kosovë.  
Pas vitesh të tëra të mbështetjes nga donatorët në këtë nën-
sektor, sistemi ende nuk ia ka dalë të ecë në këmbët e veta. 
Një sistem ku as punëdhënësit, e as sektori privat si tërësi 
nuk ndjehen të përfshirë, më shumë paraqet potencial të 
lartë për rënie se sa për rritje ekonomike, duke penguar 
kështu çdo zhvillim të mëtejmë dhe qëllimet për 
përmirësim. Çdo kriter i mëparshëm për rekrutim ose 
punësim, kryesisht pasja e një diplome ose shkollimi 
universitar, u shuan edhe para ndarjes së Jugosllavisë. 
Megjithatë, bizneset të cilat aspirojnë të hyjnë në tregun 
ndërkombëtar, apo edhe të konkurrojnë në tregun vendor, 
kanë nevojë urgjente për personel me aftësi dhe njohuri të 
mjaftueshme me qëllim që t’i përfitojnë konsumatorët, ta 
zgjerojnë më tej biznesin e tyre dhe të konkurrojnë në 
mënyrë efektive. Një qeveri si ajo e Kosovës, që aspiron të 
arrijë njohjen e pavarësisë, hyrje në BE përmes plotësimit të 
kritereve politike dhe ekonomike, si dhe aftësisë për të 
konkurruar ekonomikisht në skenën botërore, nuk mund ta 
realizojë asnjërën prej këtyre pa zhvillim ekonomik lokal të 
fuqishëm, qeverisje transparente, arsim cilësor dhe ofrim të 
aftësimeve si dhe bashkëpunim me sektorin privat.   
Me gjithë rritjen e fuqishme ekonomike, të pakrahasueshme 
me pjesën më të madhe të Evropës që nga kriza financiare e 
vitit 2008, ekspertët konsiderojnë se kjo rritje është e 
paqëndrueshme në aspektin afatgjatë. Potencialisht, Kosova 
mund ta sfidojë këtë parashikim përmes shfrytëzimit të 



Stimujt për reformë 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 
 

 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 
8 

fuqisë dhe aftësisë së popullsisë së saj të re; por fatkeqësisht, 
Kosova ka edhe normat më të larta të papunësisë së të rinjve 
në tërë kontinentin, me rreth 61% (ASK, 2015, shih 
Tabelën). Numri i të rinjve që nuk janë të punësuar, në 
arsim dhe/ose aftësim (NPAA), me gjithë nismat e gjata të 
politikave që kanë për synim përmirësimin në këto fusha, 
mbetet shumë i lartë–aktualisht 30.2% (ASK, 2015). Fluksi 
vjetor i punëkërkuesve të rinj që hyjnë në tregun e 
punësimit është jashtë mase i madh, me më shumë se 
30,000 çdo vit, ndërsa mundësitë e kufizuara nga shkollimi 
i mesëm i lartë deri te Arsimi dhe Aftësimi Profesional 
(AAP) pas shkollimit të mesëm e rrisin mundësinë e 
stërngarkimit qoftë të tregut të punës ose të sistemit të 
arsimit të lartë. Shtrëngesat dhe pengesat në periudhat e 
tranzicionit prej arsimit në aftësim të mëtejmë ose në tregun 
e punës, si dhe mungesa e cilësisë në studime, aftësim ose 
mjedis të punës nxisin një reaksion zinxhir në sistem. Duke i 
pasur parasysh këto sfida, Qeveria e Kosovës dhe 
institucionet e saj kryesore përgjegjëse për arsimin dhe 
aftësimin profesional janë angazhuar në mënyrë aktive në 
reformim të politikave dhe të sistemit në tërësi. Megjithatë, 
mbetet pikëpyetje niveli i zbatimit të këtyre reformave  në 
mënyrë adekuate, me kohë ose se sa janë të përshtatshme 
për arritjen e qëllimit. Para se t’ua atribuojmë ndonjë sukses 
ose dështim akterëve të përfshirë, duhet të shpjegohet se, siç 
e tregon edhe literatura ndërkombëtare mbi këtë temë, 
institucionet shtetërore nuk janë bartësit e vetëm të kësaj 
përgjegjësie, posaçërisht kur bie fjala te shpenzimet. Për më 
tepër, kjo është një detyrë e përbashkët, me përgjegjësinë që 
bie edhe mbi ndërmarrjet dhe punëdhënësit e të aftësuarve 
në AAP (Billett, 1998 te Hoeckel, 2008). 
Bazuar në shqyrtimin e literaturës, hulumtimin sekondar, 
vlerësimet dhe hulumtimin në teren, ky studim kërkon të 
hedh dritë mbi veçoritë, sfidat kryesore dhe mungesat e 
stimujve, mbi potencialin e AAP-së në të ardhmen, mbi 
sistemet përcjellëse kundrejt reformave të gjithanshme në 

lidhje me politikat, si dhe, rrjedhimisht, të dilet me 
rekomandime dhe sugjerime konkrete që mund të 
kontribuojnë për një sistem ku APP-ja stimulohet.  
Ky punim është organizuar si në vijim: Pjesa e 2-të paraqet 
historikun e zhvillimeve dhe të sfidave që nga koha e 
Jugosllavisë në Arsimin e Orientuar Profesional (AOP) të 
asaj kohe. Sfidat e përbashkëta të së kaluarës dhe të tashmes 
janë dhënë brenda kontekstit të reformave aktuale në arsim 
të parapara nga Qeveria e Kosovës, në atë që sot perceptohet 
si rruga me premtuese dhe me potencialin më të lartë për 
zhvillim ekonomik - Arsimi dhe Aftësimit Profesional.  Në 
pjesën e njëjtë jepet një pamje më e thellë epërbërjes së 
sistemit dhe aranzhimit institucional në frymën e agjendës 
qeveritare, gjersa, po ashtu hedh dritë mbi qeverisjen dhe 
financimin e sistemit. Po ashtu, kërkon t’i identifikojë 
pengesat tek organet dhe akterët relevantë që marrin pjesë 
në sistem, si dhe ata që janë përjashtuar nga proceset e 
politikë-bërjes, qeverisja dhe zbatimi i AAP-së. Në 
përgjithësi, punimi i referohet ofrimit të APP-së formale - 
publike që bie nën përgjegjësinë e Ministrisë së Arsimit, 
Shkencës dhe Teknologjisë (MASHT) dhe të Agjencisë për 
Arsim dhe Aftësim Profesional, dhe Arsimin e të Rriturve 
(AAAPARr) (shih më shumë për zgjerimin e agjencive të 
pavarura si AAAPARr tek Qeverisja e AAP-së), por janë 
hulumtuar edhe mundësitë për bashkëpunim dhe sinergjitë 
me tetë Qendrat e Aftësimit Profesional (QAP-të) – që bien 
nën përgjegjësinë e Ministrisë së Punës dhe të Mirëqenies 
Sociale (MPMS)- në plotësimin e boshllëqeve të njëra-
tjetrës. Në pjesën e 3-të paraqiten metodologjia dhe metodat 
e përdorura për kryerjen e studimit, pasqyra e përgjithshme 
e gjendjes së tanishme si dhe e trendeve gjatë viteve të 
ndryshme përmes shifrave dhe numrave të dhëna nga 
gjeneruesit primarë zyrtarë të të dhënave dhe studimet në 
dispozicion nga burime të tjera zyrtare. Shifrat e pjesës 
“Pasqyra statistikore” do të shërbejnë si paraqitje 
statistikore e situatës dhe si një interpretim i trendeve që 

ndryshojnë gradualisht, të analizave të raporteve relevante 
që janë në dispozicion si dhe të rezultateve të nxjerra nga 
anketa dhe instrumentet cilësore të këtij studimi. Pjesa e 4-
të elaboron kornizën ligjore të AAP-së përmes një analize 
tabelare që demonstron problematikat kryesore të lidhura 
me legjislacionin sekondar që i rregullon disa nga pjesët 
përbërëse të AAP-së në përpjekje për t’iu përgjigjur pyetjeve 
kyçe të hulumtimit dhe që pastaj të ofrohen rekomandime 
konkrete për sa u përket përmirësimeve. Pjesa e 5-të paraqet 
mundësitë, sfidat dhe pengesat gjatëAAP –së në nivelin e 
mesëm të lartë në ofrimin e bartshmërisë për përfituesit e 
tij. Kjo pjesë në mënyrë më specifike përqendrohet në 
lidhjen me sistemet e tjera të arsimit, me theks të veçantë 
me arsimimin e lartë, zhvillimin profesional të 
mësimdhënësve, imazhin e AAP-së dhe sigurimin e cilësisë. 
Pjesa e 6-të paraqet një kontekst dhe analizë të detajuar të 
tregut të punës me fokus në trendet e fuqisë punëtore që 
kanë të bëjnë me AAP-në në krahasim me nivelet dhe 
shtigjet e tjera. Pjesa e 7-të i referohet mungesës së madhe 
të analizave në zhvillimet ndërkombëtare në lidhje me punët 
e vjetra ose ato punë që më nuk kërkohen në tregun e punës 
për shkak të ndryshimeve të larmishme që kanë ardhur 
krahas ndërkombëtarizimit të teknologjisë, globalizimit, etj., 
dhe të punëve të ardhshme që do të lindin duke hedhur në 
pah disa implikime të mundshme për tregun dhe fuqinë 
punëtore të Kosovës. Në fund, në pjesën e 8-të nxirren 
përfundime lidhur me atë se ku do të ndodhet sistemi në të 
ardhmen, përmirësimet e nevojshme dhe çështjet të cilat 
kërkojnë vëmendje të mëtejme drejt asaj që AAP-të të jenë 
më llogaridhënëse dhe një aset për rritje ekonomike. 

2. Analizë mbi historikun e AAP-së 

2.1. Historiku 
Një vështrim më nga afër i zhvillimit të politikave arsimore, 
si dhe në mënyrë specifike, i nën-sektorit të AAP-së në ish-
Jugosllavi tregon stagnim ose madje edhe përkeqësim të 
rezultateve sa i përket përmirësimit të cilësisë dhe 
produktivitetit të punëtorëve të aftësuar për t’iu përgjigjur 
nevojave të tregut të punës. Mos efikasiteti ishte i dukshëm 
në një numër fushash, duke filluar prej mungesës së 
burimeve njerëzore adekuate në aspektin e 
“profesioneve/zanateve, njohurive dhe shkathtësive, e deri 
te përqindja e lartë e braktisjes së shkollës, përsëritja dhe 
zgjatja e periudhave të mësimnxënies” (Djurisic, 1973:35, te 
Bacevic, 2014:35). Mospërputhja ndërmjet asaj çfarë ishte 
fillimi dhe produkti i perceptuar arsimor në atë kohë ka 
rrjedhë nga mungesa e udhëzimit të të rinjve drejt sistemit 
të atëhershëm të bazuar “politeknik”. Këto ishin kohëra kur: 
për shkak të prodhimit të palëkundur industrial, Arsimi dhe 
Aftësimi Profesional Teknik (AAPT) shihej si sistemi që 
garantonte “biletën hyrëse” në tregun e punës dhe në 
prodhim. 
Megjithatë, në dritën e ndryshimeve të shpejta në prodhim, 
shkencë dhe teknologji, përfitimi i shkathtësive si “integrimi 
në jetë, praktika, vetë-menaxhimi dhe puna prodhuese” 
(Djurisic, 1973:35, te Bacevic, 2014:35), filloi të zbehej. Që 
nga periudha e viteve 1966-1970, mes një ekonomie që 
luhatej dhe rritjes së normave të papunësisë, lindi nevoja 
për reformim të sistemit arsimor.  
Gjendja ekonomike perceptohej si diçka që sillte më shumë 
arsye për përjashtim social. Me këtë të papunët 
perceptoheshin si dikush që kishin “status social të dorës së 
dytë”. Ndër të tjera, “shtresat” dhe klasat shoqërore 
bazoheshin në statusin dhe shtigjet arsimore. AAP (të cilës i 

referoheshin atëherë si AOP (Arsimi i Orientuar 
Profesional) perceptohej si arsimim për shtresat punonjëse, 
ndërsa gjimnazi, që përfshinte arsimin e lartë, perceptohej si 
“inteligjenca.” Socialistët e asaj kohe, e obzervuan këtë 
dukuri me sy kritik dhendërmorrën hapat e parë drejt  
shuqarjes  së pabarazive sociale. Andaj, të dy arsyet, sociale 
dhe ekonomike nxitën reformat e para në sistemin arsimor. 
(Bacevic, 2014).  
Reformat që filluan në disa pjesë të Jugosllavisë gjatë vitit 
akademik 1975-1976 dhe gjatë viteve 1979-1980 në pjesën 
tjetër të Jugosllavisë kishin të bënin me profesionalizimin e 
arsimit në një fushëveprim më të gjerë, ose përtej asaj që 
atëherë perceptohej si “zhvendosja teknike” – zhvendosja e 
fokusit tek aftësitë teknike dhe praktike më shumë se sa te 
aftësitë teorike. Ideja thelbësore përbëhej nga futja e 
perceptimeve të reja ndaj vlerës së profesioneve. Kësisoj 
rrodhi evolucioni i përgjegjësisë së institucioneve arsimore 
në ofrimin e informatave të mjaftueshme lidhur me shtigjet 
që janë në dispozicion për  profesione/zanate dhe karriera të 
ndryshme, pa marrë parasysh se cilat ishin perspektivat e 
ardhshme të studentëve dhe të diplomuarve. Kjo reformë 
ishte kritikuar me të madhe për dështimin e saj për të 
trajtuar sfidat ekonomike të asaj kohe, për shkak të 
përgatitjes jo adekuate të sistemit për t’iu përgjigjur 
çështjeve që haseshin në pritjen e një numri të madh të 
“vizitorëve”/studentëve që kërkoheshin për të mësuarit e 
shkathtësive praktike. Prandaj, hallka ndërmjet AOP (të 
sistemit të atëhershëm të AAP) dhe industrisë nuk ishte një 
pikësynim i lehtë për t’u arritur siç ishte supozuar në fillim 
me futjen në zbatim të reformave.  

Pavarësisht reformave të vazhdueshme që ndodhnin në 
sistemet arsimore, sot, pas ndarjes së Jugosllavisë dhe një 
sërë konfliktesh që nga ajo kohë, ky aspekt mbetet një nga 
më të vështirët për t’u realizuar duke përfshirë qëllimet 
shumë të rëndësishme të sistemit arsimor, posaçërisht në 

nën-sektorin e AAP-së në Kosovë. Ndër të tjera, mjedisi 
politik dhe socio-ekonomik është shumë më i keq sot se që 
ka qenë në të kaluarën: për shembull, mungesa e industrisë 
ka çuar në mungesë të prodhimit dhe si rrjedhojë në një 
ekonomi e pazhvilluar me kapacitet të ulët për të krijuar 
vende të reja pune (AKB, 2012). Përveç tjerash, mungesa e 
investimeve të huaja dhe pengesat e mëdha në lirinë e 
lëvizjes, janë vetëm disa që e kanë bërë shumë më të 
vështirë sigurimin e fondeve, krijimin e vendeve të punës 
ose stimujt për bizneset që t’i punësojnë të diplomuarit e 
rinj.   
Megjithatë, duhet pasur parasysh se niveli i mbështetjes 
financiare për mobilitet në vitet pasuese, e madje edhe tani 
krahasuar me periudhat e cekura më lart, janë 
pakrahasimisht më të larta, me gjithë regjimin e vizave – 
mungesës së lirisë së lëvizjes për në vendet e BE-së ose më 
saktësisht në zonën Schengen. Zhvillim i shpejtë i internetit 
dhe i teknologjisë, mundësitë më të mëdha për të mësuar 
gjuhë të huaja të reja si dhe një numër reformash të reja në 
sistemet arsimore në mbarë botën (përfshirë fenomenet e 
internacionalizimit dhe globalizimin, si rrjedhojë dhe 
mbështetja financiare për programet e mobilitetit) kanë 
luajtur një rol kyç në transferin e njohurive dhe të 
shkathtësive, mobiliteti i studentëve, i mësimdhënësve, i 
fuqisë punëtore, investimet e huaja, si dhe bashkëpunimi 
ndërkombëtar ndërmjet sektorit publik dhe privat, janë 
vetëm disa. Duke e thënë këtë, as sistemi arsimor i Kosovës 
në rolin e ofruesit të fuqisë punëtore të shkathtë, e as tregu i 
nuk munden t’i përgjigjen fryrjes së tanishme të kërkesës 
për arsim dhe aftësim, gjë që shpjegon norma astronomike 
të papunësisë në Kosovë. Prandaj, sistemi do të duhej dhe 
detyrimisht duhet të jetë në gjendje të përgatisë një fuqi 
punëtore të punësueshme për një treg përtej kufijve të 
Kosovës (FET, 2012, 2014). Nën patronatin e organizatave 
donatore, mbështetja për reformat në AAP në Kosovë ka 
filluar para më shumë se një dekade. Një varg modelesh janë 

prezantuar përfutjen e udhëzimit për karrierë, të tillë qoftë 
si shërbim ose modul përbrenda plan-programeve, aftësimi i 
mësimdhënësve me fokus në aspektet pedagogjike dhe 
metodike, mbështetja për kompanitë për të pranuar 
studentë të AAP-së në format e programeve aktive të tregut 
të punës, modelet e monitorimit dhe të vlerësimit në 
politikat dhe praktikat e AAP-së, strukturat e koordinimit të 
donatorëve, krijimi i sistemit kombëtar të kualifikimit, si 
dhe krijimi i Qendrave “rajonale” të Kompetencës. Sot, AAP 
ende përballet me sfida të mëdha në njërën nga pjesët 
përbërëse më të fuqishme të saj–lidhjen me tregun e punës 
për të prodhuar një fuqi punëtore të shkathtë që mund të 
kontribuojë në rritjen ekonomike. 

2.2. Sistemi i AAP-së dhe kuadri institucional 
Sistemi arsimor formal publik në Kosovë përbëhet nga 42 
institucione parashkollore, 989 shkolla fillore dhe shkolla të 
mesme të ulëta, 116 shkolla të mesme të larta që ofrojnë 
nivelet 3 dhe 4, dhe 6 universitete ose ofrues të 
kualifikimeve të niveleve 6, 7 dhe 8. (MASHT, 2016; USAID, 
2015:11). Ende, niveli 5 ose aftësimi profesional pas 
shkollimit të mesëm nuk ofrohet në sektorin e arsimit  
publik (Shih Shtojca 6, Struktura e Sistemit të AAP-së). 
Sektori privat është ofruesi i vetëm i këtij niveli të 
kualifikimeve. Pesë institucione private të aftësimit 
profesional post-sekondar janë themeluar në dekadën e 
kaluar, duke e rritur ofrimin e aftësimit në profesionet 
shëndetësore, dizajn të kostumeve, shkencat e aplikuara 
teknike dhe teknologji informative dhe të komunikimeve 
(TIK). (shih listën me institucionet private pas shkollimit të 
mesëm nën Shtojcën 5). Të gjitha këto i kanë degët e tyre 
kryesore në kryeqytet, e disa prej tyre së fundi kanë hapur 
nën-degë në qytetet e tjera. Të gjitha institucionet private të 
aftësimit profesional funksionojnë në mënyrë autonome, 
por i nënshtrohen licencimit nga MASHT dhe akreditimit 
nga Autoriteti Kombëtar i Kualifikimeve (për më shumë 

shih nën Qeverisja). 
Në vitin 2016, shtegu i aftësimit profesional përfshinte 
50.8% të të gjitha niveleve në shkollat e mesme të larta me 
67 shkolla të shpërndara në tërë vendin. Të gjitha shkollat 
pas shkollimit të mesëm ofronin kualifikime të niveleve 2, 3 
dhe 4 (shih Shtojcën 2- Nivelet e kualifikimeve të Kornizës 
Kombëtare të Kualifikimeve (KKK) në përputhje me 
Kornizën Evropiane të Kualifikimeve (KEK). Me gjithë 
normat e larta të regjistruara në vitet 2011, 2012 dhe 2013—
rreth 60% të arsimit të mesëm të lartë ishte i regjistruar në 
AAP — të dhënat zyrtare tregojnë një rënie të shpejtë të 
regjistrimeve në AAP dhe pothuajse një pjesëmarrje të 
balancuar mes AAP dhe gjimnazeve (49% kundrejt 51% 
AAP) (shih detajet në Tabelën specifikuese– Tabela 1).  
Për ta demonstruar në aspektin pamor një tablo më të 
madhe të shpërndarjes së shkollave në mbarë vendin, më 
poshtë kemi paraqitur një hartë me të gjitha shkollat e 
aftësimit profesional dhe lokacionet e tyre në komunat e 
ndryshme.   
Figura 1: Shpërndarja gjeografike e shkollave 
profesionale në Kosovë 

 
Burimi: AAP - Wiki Platforma, Portali i shkollave të AAP-së, 2016. 

Studimi demonstron mospërputhje ndërmjet profileve të 
ofruara dhe nevojave të tregut komunal dhe lokal të punës, 
që domethënë se profilet e ofruara në disa komuna nuk 
përkojnë me sektorët që shpallin vende të lira pune në 
kuadër të asaj komune (MASHT, 2015, shih Tabelën 
specifikuese, Diagrami 5).  
Afër fundit të vitit të 2008, me synimin që të ofrojnë 
shërbime të shumëfishta (duke përfshirë kurse të shkurtra 
dhe kualifikime të nivelit 5), mësimnxënie të bazuar në 
punë, një lidhje me të ngushtë ndërmjet AAP-së dhe tregut 
të punës dheorganizim fleksibil pedagogjik (Procesi i 
Torinos, 2012) si rezultat nën-sektorit publik të AAP-së së 
Kosovës i janë shtuar dy qendra të kompetencës (QeK)1, për 
të vazhduar në vitin 2013 me krijimin e dy edhe QeK-ve të 
tjera në Ferizaj dhe Prizren (shih listën e profesioneve nën 
Tabelën 2). Fillimisht, njëzet e një profile janë hapur që nga 
fillimi i themelimit të këtyre qendrave. Të gjitha (katër) 
QeK-të janë funksionale në këto fusha kryesore: ekonomi, 
ndërtim, tregti dhe komunikacion, turizëm dhe akomodim, 
si dhe shëndetësi. Gjatë tërë këtyre viteve, disa prej QeK-ve 
kanë shtuar profile të reja; për shembull, ushqyerja dhe 
kujdesi social në QeK Ferizaj kanë formuar partneritete 
publiko-private me ndërmarrjet lokale dhe ndërkombëtare. 
Megjithatë, sistemi AAP nuk kufizohet vetëm në ofrimin  
formal me kohë të plotë dhe fillestar2, por shtrihet edhe  te 
ofruesit që menaxhohen nga Ministria e Punës dhe e 
Mirëqenies Sociale (MPMS), që përfshinë tetë Qendrat e 
                                                        
1 Qendrat e Kompetencës fillimisht janë menduar si shkolla profesionale që do të 
dalloheshin nga shkollat e tjera përmes ofrimit të kualifikimeve të nivelit 5, kurse 
të shkurtra, kapacitet për të mbuluar kërkesat rajonale, si dhe praktika 
profesionale do të ishte e një rëndësie shumë të lartë të pasqyruar përmes plan 
programeve. 
2 Ofrimi fillestar: "Arsimi i përgjithshëm ose arsimi dhe aftësimi profesional që 
realizohet në sistemin arsimor fillestar, zakonisht para se të hyhet në jetën 
punuese” (Cedefop, Terminologjia e politikave të Arsimit dhe Aftësimit Evropian, 
2008). 

Aftësimit Profesional(QAP)3 që u shërbejnë nevojave të të 
papunëve të regjistruar dhe të të interesuarve të tjerë në 
formën e moduleve të mëtejme dhe/ose plotësuese të 
aftësimit të një periudhë kohore prej 3-6 muaj (MPMS, 
2016). 

2.3. Qëllimet strategjike qeveritare për AAP-në 
Qeveria aktuale kryesisht ka vendosur të fokusohet në 
zhvillimin ekonomik dhe në punësim. Strategjia Kombëtare 
e Zhvillimit 2016-2021, e miratuar së fundmi, e rangon 
arsimin, përshirë AAP-në, në mesin e tridhjetë e katër 
prioriteteve të parapara nën kapitullin mbi Kapitalin 
Njerëzor si faktor kyç për zhvillim të qëndrueshëm. Kapitulli 
i njëjtë e njeh nevojën urgjente për përmirësim, si rrjedhojë 
edhe investimet në sektorin e arsimit në drejtim të 
“.…shndërrimit të fuqisë punëtore të Kosovës në motor të 
zhvillimit.”Plani njeh nevojën për përmirësime të mëdha në 
aspektin e cilësisë në AAP, lidhjen me kërkesat e tregut të 
punës, përmirësimin e plan-programeve shkollore, si dhe 
përmirësimet në investime dhe infrastrukturë për AAP-në 
(Plani, 2016). 
Institucionet përgjegjëse të sistemit të AAP-së, si shkollat 
profesionale publike nën MASHT-in dhe qendrat e aftësimit 
profesional nën MPMS-në, kanë hartuar dhe miratuar një 
numër dokumentesh strategjike që kanë për synim 
promovimin, planifikimin, shqyrtimin dhe monitorimin e 
rregullt të gjithë nën-sektorëve të ndryshëm të sistemit 
arsimor. Synimet e Qeverisë së Kosovës për reforma 
zhvillimore në arsim dhe në resurset njerëzore, janë 
                                                        
3 QAP-të janë “…organizata strukturale nën patronazhin e Ministrisë së Punës dhe 
Mirëqenies Sociale dhe Departamentit të saj të Punës dhe të Punësimit  (MPMS, 
2009) dhe u shërbejnë nevojave të të papunëve, atyre që janë në kërkim të punës 
dhe të interesuarve të tjerë për kurse të shkurtra në aftësim profesional. Ndër të 
tjera, Qendrat e Punësimit kanë mandatin për t’i informuar ata që kërkojnë punë 
për mundësitë për aftësim profesional , duke përfshirë kualifikimet dhe profilet 
profesionale që ofrohen atje” 

përcaktuar në dokumentin gjithëpërfshirës të politikave 
shtetërore, Plani Strategjik i Arsimit në Kosovë 2011-2016 
(PSAK). Qëllimi themelor i këtij dokumenti është 
promovimi dhe mbështetja ndaj një fuqie punëtore të aftë 
në pajtim me kërkesat e tregut të punës, posaçërisht për 
nën-sektorin e AAP-së. Ky dokument përcakton tetë 
objektivat kryesore të AAP-së që monitorohen dhe 
shqyrtohen mbi baza vjetore kundrejt një grupi treguesish 
në kornizën e Rishikimit Vjetor të Përbashkët për tërë 
sektorin e arsimit. Organizimi i praktikës profesionale të 
mësimnxënies në bashkëpunim të ngushtë me ndërmarrjet, 
autonomia financiare dhe operative, qendrat e integruara të 
kompetencës në AAP-në e bazuar në shkollat shtetërore, 
profile të bazuara në tregun e punës të analizuara nga 
institucionet e AAP-së, posedimi i një sistemi funksional të 
sigurimit të cilësisë, plan programe mësimore të 
nxitura/inspiruara nga tregu i punës, rritje të opsioneve të 
mobilitetit për studentët dhe të punësuarit jashtë Kosovës 
dhe posedimi i një Rrjeti Kombëtar funksional të 
Kualifikimeve (MASHT, 2010) janë treguesit kryesor për 
AAP 
Vendosja e prioriteteve për zhvillim të qëndrueshëm 
strategjik ishte konsideruar me rëndësi kryesore edhe në 
Programin Qeverisës 2011-2014. Ky program nënvizonte 
rolin e investimeve private dhe zhvillimit të ndërmarrësisë si 
gjeneratorë kryesorë të rritjes ekonomike. Në pajtim me 
këtë qëllim, Ministria e Tregtisë dhe Industrisë (MTI) e 
kishte hartuar Strategjinë për Zhvillimin e Sektorit Privat 
2013-2017. Në këtë linjë, u identifikuan gjashtë sektorë 
industrial kryesorë: Përpunimi i Metaleve; Teknologjia 
Informative dhe Kontraktimi i Punëve Biznesore (jashtë 
organizatës/vendit, etj.); Tekstilet; Përpunimi i Drurit; 
Agro-ushqimi; dhe Turizmi (Qeveria e Kosovës, 2015: 17). 
Një studimi tregon se bujqësia, e cila për shkak të kapacitetit 
dhe madhësisë së saj (proporcioni i popullatës bujqësore 
është 60%) dhe potencialit më të lartë për punësim në 

sektorin rural (mbi bazën e vlerësimeve të përafërta), e 
sidomos punësimi i grave duhet të luajë një rol kryesor në 
agjendën e politikave (Alled, 2015). 
Vendet e BE-së në përgjithësi mbizotërojnë si model për 
Kosovën. Modelet që ndiqen në arsimim, më saktësisht 
përfshijnë SHBA-në dhe Mbretërinë e Bashkuar. Ekzistojnë 
një numër arsyesh se pse vendi ndjek disa modele të 
Evropës perëndimore. Së pari, Kosova në vazhdimësi po 
përpiqet të bashkëpunojë me BE-në dhe të përfitojë nga 
programet dhe instrumentet financiare të saj të cilat 
promovojnë zhvillimin e shkathtësive, punësueshmërinë, 
përfshirjen sociale dhe zhvillimin ekonomik (BE, 2015:117).  
Aspekti i dytë më i rëndësishëm i AAP-së është roli i saj 
gjithnjë në rritje në përgatitjen e fuqisë punëtore për 
kualifikimet fillestare që do të mund ta shtronin rrugën për 
aftësim të mëtejmë dhe punësim në disa nga destinacionet 
më të shpeshta të kosovarëve siç janë Gjermania, Zvicra ose 
Austria në fushat teknike ose fushat tjera profesionale. Të 
dhënat më të fundit tregojnë se diku 80% të aplikantëve 
(nga 33,135) u është lëshuar leja e punës vetëm brenda 
gjysëm viti(ZAV, 2016) dhe shumica e vendeve të punës janë 
gjetur në fushën e ndërtimit dhe turizmit/gastronomisë.  
Pavarësisht këtyre hapave të rëndësishëm që janë 
ndërmarrë drejt përmirësimit, sipas Raportit më të fundit të 
Progresit të Komisionit Evropian (KE, 2016), vendi nuk e ka 
përmirësuar cilësinë e arsimit. “Arsimi, hulumtimi dhe 
zhvillimi janë penguar nga shpenzimet e pamjaftueshme 
publike, bashkëpunimi i dobët ndërmjet shkollave 
profesionale dhe ndërmarrjeve, si dhe vonesat në zbatimin e 
politikave për të ngushtuar këtë boshllëk sa u përket 
shkathtësive.” (KE, Raporti i Progresit, 2016).Kur deklaratat 
e raportit të njëjtë janë krahasuar me dokumentet e 
politikave dhe strukturat bashkërenduese ekzistuese, del se 
aktualisht është mit se korniza ligjore e Kosovës dhe 
dokumentet e disponueshme strategjike përkojnë me 

nevojat e saj reale. Siç është raportuar kohëve të fundit, 
“Programet e arsimit dhe aftësimit profesional 
bashkërendohen dobët, u mungojnë strategjitë dhe 
prioritetet adekuate, dhe nuk i vënë në zbatim strategjitë për 
zhvillim ekonomik të Kosovës. ”(KE, 2016:40). 

Financimi 
Pavarësisht nga prioritetet e përcaktuara, zbatimi i 
politikave, i qëllimeve dhe i caqeve të përcaktuara nga 
Qeveria në masë të madhe varen nga ndarja e buxhetit në 
nën-sektorët përkatës, autoritetet që i kryejnë aktivitetet e 
ndara dhe nivelet e arsimit. Shpenzimet publike të Kosovës 
në arsim janë rritur nga 3.3% të PBB në vitin 2007, në 4.4 % 
në vitin 2014 (shih Tabelën 4), por kjo shumë e 
përgjithshme është zvogëluar në 3.9% në vitin 2015. Me 
gjithë këtë rritje, Kosova ngec prapa mesatareve të Evropës 
dhe të Azisë Qendrore si dhe disa vendeve në rajon (USAID, 
2015). Përveç tjerash, FMN-ja dyshon se gjendja do të 
përmirësohet, duke pasur parasysh “presionin e fortë politik 
për të shpenzuar në fushat jo-urgjente” si dhe për shkak të 
zhvendosjes së fokusit në nevojat e pensionistëve, 
veteranëve, ish të burgosurve politikë, si dhe shërbyesve 
civilë. Zhvendosja e tillë pritet të paraqesë “rrezik në 
shtrydhjen e investimeve në shëndetësi, arsim dhe projektet 
e tjera kapitale” (FMN, 2016:17).  
Deri më sot treguesi i vetëm i qartë i buxhetit për AAP është 
formula e financimit për student, sipas të cilës shkollat 
profesionale marrin 27 euro për një nxënës/student gjatë 
një viti shkollor. Ekziston një dallim prej vetëm 3 euro 
ndërmjet shtegut të AAP-së dhe gjimnazeve pa marrë 
parasysh kërkesat specifike të profilit. AAP mbetet më pak e 
financuar, ndonëse AAP konsiderohet më e shtrenjta, 
sidomos krahasuar me arsimin e përgjithshëm me veçorinë 
e tij specifike të praktikës dhe të mësimnxënies të bazuar në 
punë (Hoeckel,2008). Kjo formulë vlen për të gjitha profilet 

pa marrë parasysh nevojat specifike të profileve të pastra 
teknike siç janë ndërtimi dhe inxhinieria e shumë profile 
tjera. Vlen të nënvizohet se formula e financimit është 
vlerësim i një paushall pa marrë parasysh nevojat në profilet 
e larmishme që ofrohen nga shkollat e ndryshme. Zyrtarisht, 
kjo është rregulla sa i përket financimit.  
Përgjegjësitë dhe buxheti përkatës për AAP janë të 
shpërndara nëpër struktura të ndryshme si AAAPARr, 
Departamenti i Arsimit Para-Universitar dhe Divizioni i 
AAP-së. Pa një mbikëqyrje të qartë të buxhetit për AAP gjatë 
një viti të caktuar, procesi i definimit të prioriteteve 
strategjike dhe i dizajnimit të politikave efikase pengohet në 
masë të madhe (FPR, 2016:21).  
Në vitin 2015, shpenzimi i përgjithshëm publik në arsim 
kishte rënë në 3.9 % të PBB, prej 4.1 % të PBB-së në vitin 
2014 (shih Tabelën 5), gjë që gjerësisht është në pajtim me 
vendet me të ardhura mesatare me profile të ngjashme 
moshore. Megjithatë, duke pasur parasysh numrin e madh 
të studentëve kundrejt popullatës së përgjithshme dhe për 
shkak të bazës së ulët të PBB-së, Qeveria e Kosovës 
shpenzon dukshëm më pak se disa nga vendet fqinje 
(24.5%) për një nxënës në arsimin fillor dhe atë të mesëm 
(MASHT, 2015, UNICEF, 2015). Për më tepër, 75% e 
shpenzimeve të përgjithshme në arsim shkojnë për rroga 
dhe rritjet në shpenzimet në arsim janë përdorur gati në 
tërësi për rritje rrogash se sa për përmirësim të cilësisë në 
arsim (vetëm 0.2 % të shpenzimit në arsim ishte ndarë për 
aftësim të mësimdhënësve) (KE, 2016: 40). Prandaj, 
shtrëngesat në buxhet janë arsyet e vazhdueshme pse 
shkollat e AAP-së kanë infrastrukturë dhe pajisje të dobëta, 
dhe punëtoritë për shkathtësi të caktuara janë të kufizuara 
(FET, 2014) me gjithë vetëdijesimin e lartë të akterëve të 
tjerë jashtë qarqeve të vendim-marrësve politikë dhe 
thirrjeve për përmirësim të infrastrukturës (FET, 
2014;UNDP, 2016). 

Qeverisja e AAP-së  
Sektori i AAP-së, sikurse tërë sistemi arsimor, kryesisht 
drejtohet nga Ministria e Arsimit, Shkencës dhe 
Teknologjisë (MASHT). Megjithatë, pas futjes së agjendës së 
decentralizimit, drejtoritë komunale të arsimit (DKA) kanë 
marrë përsipër menaxhimin operativ të shkollave në nivelin 
lokal. Në përgjithësi, përgjegjësitë dhe detyrat për sistemin e 
arsimit në Kosovë janë të shpërndara si vijon: MASHT-i 
është përgjegjës për qasjen makro në menaxhim, përfshirë 
infrastrukturën, kompensimin financiar të DKA-ve (këto të 
fundit ua bartin atë shkollave në nivel të komunës), hartimi 
dhe zbatimi i legjislacionit, hartimi/zhvillimi i politikave si 
dhe krijimi dhe menaxhimi  i sistemit të përgjithshëm të 
certifikimit për të gjithë mësimdhënësit, promovimi i 
politikave sa i përket mësimit gjatë gjithë jetës, hulumtimet 
dhe përfshirja në arsim, dhe kryerja e inspektimeve në arsim 
të DKA-ve. DKA-të janë përgjegjëse për nivelin e mesëm, siç 
përcaktohet në Ligjin për Arsimin në Komuna (Nr. 03/L-
068). Ato janë të mandatuara për këto fusha kryesore që 
mbulojnë institucionet publike të arsimit dhe ofrimin e 
arsimit publik në nivelet para fillor, fillor, të mesëm të ulët, 
të mesëm të lartë dhe arsimin e lartë nëpër komunat e 
Kosovës: ndërtimi i objekteve arsimore, regjistrimi dhe 
pranimi i nxënësve/studentëve, punësimi i mësimdhënësve 
dhe i personelit tjetër të shkollës, përzgjedhja e drejtorëve 
dhe e zëvendësdrejtorëve të institucioneve arsimore (sipas 
kritereve të përcaktuara nga MASHT-i dhe me përfaqësimin 
e një anëtari nga MASHT-i në komisionin e rekrutimit), 
pagimi i stafit menaxherial dhe i personelit tjetër të 
punësuar, aftësimi i edukatorëve dhe i stafit tjetër 
profesional, mbikëqyrja dhe inspektimi i procesit 
arsimor/edukativ, monitorimi dhe raportimi mbi 
mbarëvajtjen edukativo-arsimore dhe shoqërore të 
nxënësve/studentëve, dhe përgjegjësi të tjera4. Në fund, 
                                                        
4 Me qëllim që të mos zgjateshim shumë këtu nuk janë përmendur përgjegjësitë e 

institucionet arsimore janë përgjegjëse për nivelin mikro, si 
identifikimi i nevojave të stafit për trajnim/aftësim, 
planifikimi i buxhetit, hartimi i planeve të shkollës, 
vlerësimi i brendshëm i nxënësve/studentëve dhe analiza e 
tregut të punës (duke i përshtatur nevojat e shkollës - hapja 
e profileve të reja - me ato të tregut të punës). Megjithatë, 
përgjegjësia sa i përket analizës së tregut të punës është e 
rregulluar me ambiguitet nga legjislacionet përkatëse 
dytësore (shih Analizën Tabelare të Kornizës Legjislative). 
MASHT-i e ka pasur përgjegjësinë për zhvillimin profesional 
të mësimdhënësve deri në vitin 2008, por që kjo u ishte 
dorëzuar DKA-ve me agjendën e decentralizimit. 
Pavarësisht një sërë masash për ndërtim të kapaciteteve për 
DKA-të dhe stafin e tyre, kapacitetet mbeten të kufizuara 
për menaxhimin e tërë ngarkesës së punës që i kishte 
pushtuar ata si në aspektin cilësor, ashtu edhe atë sasior 
(KCSF, 2009; Gowing dhe Saqipi, 2010). Për më tepër, është 
MASHT-i vet që ka vlerësuar se decentralizimi dhe bartja e 
përgjegjësive njëkohësisht ka shkaktuar mospërputhje 
ndërmjet përgatitjes profesionale të stafit të DKA-ve dhe 
përgjegjësive të reja të marra përsipër (MASHT - RPB, 
2012).  
Procesi i vendim-marrjes shtrihet brenda “territorit” të 
MASHT-it për shkollat profesionale dhe MPMS-së për QAP-
të. Kohëve të fundit, pas themelimit (2015) të Agjencisë për 
Arsim dhe Aftësim Profesional dhe Arsimin e të Rriturve 
(AAAPARr), e cila ende është duke e testuar në 6 shkolla, 
drejtimi i këtyre shkollave testuese është bartur tek ky 
institucion i krijuar më shumë në mënyrë të centralizuar ku 
përfshihen financat, personeli dhe infrastruktura.   

Rezultatet e tanishme nga faza testuese tregojnë një numër 
pengesash dhe kufizimesh sa u përket kapaciteteve të kësaj 

                                                                                                                 
tjera të DKA-ve, duke marrë parasysh se ato nuk janë drejtpërdrejt të lidhura me 
AAP. 



Stimujt për reformë 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 
 

 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 
24 

agjencie, mirëpo niveli i centralizuar i kësaj agjensie është 
konsideruar si hap i rëndësishëm duke pasur parasysh që 
shkollat profesionale (ato nën pilotimin e AAAPARr dhe të 
tjerat që nuk janë pjesë e pilotimit) përballen me vështirësi 
të mëdha për të shfrytëzuar të ardhurat e gjeneruara për 
shkak të procedurave komplekse të buxhetit (shih më shumë 
nën financimin). Faza pilote e AAAPARr ende nuk është 
vlerësuar, mirëpo mbetet çështje konsideromi nëse do ta 
zgjeroj qeverisjen më tutje tek shkollat tjera të AAP-së 
(ashtu sic ka qenë plani).  
Përveç linjës së menaxhmentit, ekzistojnë disa institucione 
të tjera profesionale përgjegjëse për çështjet e AAP-së. Më 
saktësisht, Këshilli i AAP-së (KAAP) është organ shtetëror 
përgjegjës për përshtatjen/miratimin e standardeve, 
“formalizimin e pjesëmarrjes së hisedarëve institucionalë, 
pjesëmarrësve nga tregu i punës dhe partnerëve social në 
bërjen e politikave që kanë të bëjnë me arsimin profesional 
dhe caktimin e prioriteteve strategjike në kuadër të 
Ministrisë së Arsimit, Shkencës dhe të Teknologjisë“ (FET, 
2014). KAAP-i është ri-funksionalizuar për herë të tretë në 
historinë shtatëvjeçare të ekzistimit të tij. Procesi i ri- 
funksionalizimit u pasua nga organizime dhe aranzhime të 
ndryshme në lidhje me procedurat operative dhe mandatin 
e tij. Kohëve të fundit qëllimi i KAAP-it është forcimi i 
bashkërendimit ndërministror me qëllim kryesor lidhjen e 
AAP-së me tregun e punës (Qeveria e Kosovës - NERP, 
2015). 
Autoriteti Kombëtar i Kualifikimeve nga ana tjetër është 
përgjegjës për validimin e standardeve profesionale, 
akreditimin e programeve të AAP-së dhe mbikëqyrjen e 
kualifikimeve shtetërore krahas me Ministrinë e Arsimit, 
Shkencës dhe të Teknologjisë.  
Akterë të tjerë të rëndësishëm në AAP, por aktualisht vetëm 
me pjesëmarrje të kufizuar në qeverisje me përfshirje më të 
lartë por me përfshirje më të madhe në bërjen e politikave 

janë Odat e Tregtisë dhe Odat e Zanateve. Oda e Tregtisë e 
Kosovës përbëhet nga 30 asociacione/shoqata përmes më 
shumë se 15,000 anëtarëve/bizneseve të AAP-së të 
regjistruar, përfaqëson pjesën më të madhe të komunitetit të 
biznesit në vend, dhe roli i saj ndaj sistemit të AAP-së 
ofrohet përmes Departamentit të AAP-së të integruar në 
kuadër të odës. Odat e tjera si ajo Amerikane, Britanike, 
Italiane, Kosovaro-Turke, Holandeze, Gjermano-Kosovare 
për të mos përmendur edhe shoqata të tjera vështirë se janë 
të pranishme në çështjet e AAP-së - qoftë në bërjen e 
politikave ose praktikimin e AAP-së - me përjashtim të Odës 
Gjermano-Kosovare që po tregon interes më të madh dhe 
përfshirje aktive në tre deri katër vitet e fundit.  
Me gjithë futjen e strukturave të reja në sistem, rolet dhe 
mandatet e tyre shpesh i hutojnë akterët e këtij sistemi 
përfshirë këtu akterët kryesorë për një “AAP ideale” që 
aspirohet-sektori privat (fokus grupi, shtator 2016). “Duket 
se shumë gjëra po ndodhin në nivel të politikave të sistemit 
të AAP-së, por sot e kuptojmë se reformat janë duke e 
zëvendësuar dhe shfuqizuar njëra-tjetrën pa arritur 
asnjëherë tek punëdhënësit” (Ibrahimi, A., 2015). Kjo tregon 
izolimin tipik të reformave të politikave nga “shfrytëzuesit e 
fundit” të “produkteve” të sistemit – tregu i punës.  



Stimujt për reformë 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 
 

 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 
26 

3. Hulumtimi–metodologjia e hulumtimit 
dhe instrumentet e përdorura 
Ky projekt hulumtimi është nxitur nga nevoja për të 
analizuar qeverisjen dhe strukturat e stimujve të arsimit dhe 
aftësimit profesional në Kosovë dhe ofron rekomandime sa 
u përket politikave mbi atë se si kjo t’u përgjigjet më shumë 
nevojave aktuale dhe të ardhshme të tregut të punës. 
Ky projekt hulumtimi kërkon të hulumtojë ofrimin e një 
AAP-je që u përgjigjet nevojave të botës së punës, bërja e 
politikave në përputhje me këto nevoja dhe mundësitë më 
thelbësore, që ndërmarrjet të sillen më afër bërjes së 
politikave dhe bashkëfinancimit/bashkë aftësimit. 
Siç është treguar në propozimin fillestar të këtij studimi, 
grupet primare të targetuara në nivel institucional janë 
MASHT-i, AKK, AAAPARr, KAAP, QeK-të, STIKK, OEK, 
MPMS, grupet e ekspertëve dhe OJQ-të, komuniteti 
akademik, media, nxënësit/studentët dhe prindërit dhe Zyra 
për Planifikim Strategjik, në kuadër të Zyrës së 
Kryeministrit. Përfitues të tërthortë të cilët do të përfitojnë 
nga përmirësimi i shkathësive nga një politikë e ndryshme 
janë të rinjtë kosovarë të papunë dhe sektori privat. 
Metodologjia e hulumtimit për këtë projekt përmban si 
metodologjinë sasiore, edhe atë cilësore. 

Instrumentet  
Gjetjet e hulumtimit kryesisht bazohen në të dhëna sasiore 
dhe cilësore, më saktë në një ankete të tipit përmbledhës, 
fokus grupe dhe diskutime të stilit të sallonit që i kushtohen 
në mënyrë specifike temës së këtij punimi si dhe gjërave të 
tjera që janë relevante për temën si “Kontributi i mobilitetit 
të fuqisë punëtore në zhvillimin njerëzor dhe atë ekonomik.” 

Mostrat  
Hulumtimi cilësor: Duke qenë se instrumentet e 
përdorura për mbledhjen e të dhënave nga mësimdhënësit, 
nxënësit/studentët/të aftësuarit dhe prindërit janë të 
natyrës sasiore, nxjerrja e mostrave të të anketuarve do të 
bëhet mbi bazën e nxerrjes së mostrës jo të rastësishme (si 
një dhe e vetmja  metodë për hulumtim sasior). 
Përfaqësuesit e shkollave si drejtorët dhe zëvendësdrejtorët, 
nxënësit dhe prindërit e nxënësve të anketuar do të 
përzgjidhen mbi bazën e lokacioneve të të anketuarve 
punëdhënës/kompani. Profilet/profesionet nuk kanë qenë 
kriter për mostër në këtë fazë të hulumtimit. 
Hulumtimi sasior:  bazuar në të dhënat e mbledhura 
përmes një vale përmbledhëse (Omnibus) përmes dy 
pyetjeve kryesore që u janë parashtruar të anketuarve (shih 
Shtojca 1 - Pyetjet e anketës përmbledhëse). Anketa 
përmbledhëse është kryer në të gjitha (38) komunat e 
Kosovës me përzgjedhjen e të anketuarve përmes një mostre 
shtresore (në tre faza).Janë anketuar 1065 persona  të 
moshës mbi 18 vjeçare duke përfshirë të gjitha etnitë në 
Kosovë (ku secili prej tyre kishte karakteristika të 
përbashkëta me tjetrin, bazuar në statistikat zyrtare të 
popullatës të nxjerra nga ASK). 
Pyetjet e hulumtimit kundrejt instrumenteve dhe metodave 
të përdorura 
a. Deri në çfarë shkalle APP në Kosovë, në formatin e saj të 

tanishëm, ofron bartshmëri në kuadër të një kornize të 
institucionalizuar të kualifikimit? Fokus grupi me nxënës 
dhe të diplomuar, drejtorë shkollash dhe prindër, analiza 
e sistemeve të tjera ndërlidhëse, si sistemi pas shkollës së 
mesme dhe arsimi i lartë, analiza e Kornizës Kombëtare të 
Kualifikimeve dhe planet që priten për shqyrtimin e saj. 

b. A ka tendencë që nxënësit/studentët e APP-së të 
shndërrohen në fuqi të lirë punëtore me kapacitete të 

kufizuara (këtu është rasti i komponentes së shkollës, 
d.m.th., kur bashkëpunimi mes shkollave dhe 
ndërmarrjeve del në ballë)? Përgjigja në këtë pyetje është 
nxjerrë nga shqyrtimi i literaturës dhe nga analiza e të 
dhënave dytësore. 

c. Cilat janë lidhjet mes pjesës tjetër të arsimit të mesëm të 
lartë dhe APP-së, sidomos në lidhje me kombinimin e 
arsimit që bazohet në shkollë me aftësimin brenda 
kompanisë? Cilat janë problemet kryesore në fjalë që e 
(dis)favorizojnë qëndrueshmërinë e sistemit të APP-së? 
Përgjigjet dhe sugjerimet e nxjerra nga shqyrtimi i 
literaturës me fokus kryesor në kushtet dhe masat 
ekzistuese si provimi i maturës dhe përmbajtja e tij në 
lidhje me të diplomuarit e APP-së. 

d. Cila është gjendja aktuale e monitorimit të APP-së dhe 
cilat janë anët kryesore të forta dhe të dobëta që do të 
mund të merreshin parasysh për rekomandimet e 
metodave dhe të instrumenteve adekuate dhe të 
zbatueshme? Paraqitja e gjendjes ekzistuese dhe analiza e 
të dhënave të disponueshme, resurseve për nxjerrje të 
statistikave dhe njohurive në lidhje me sistemin e AAP-së 
dhe të hisedarëve, departamentet dhe strukturat 
ekzistuese në kuadër të institucioneve përkatëse 
(MASHT-i, MPMS-ja, Universiteti, etj.). 

Siç është treguar në propozimin fillestar të projektit, 
rezultati kryesor i projektit përmbante nxjerrjen e një 
punimi si produkt, që (a) paraqet dëshmitë kryesore, (b) 
kontribuon në debatin që është në vazhdim e sipër, dhe (c) 
nxit ndryshime të definuara mirë që konsiderohen të 
domosdoshme në legjislacionin sekondar. 

Hulumtimi sekondar në fillim, i bazuar në shqyrtimin e 
literaturës, ka ndodhur para konceptualizimit të aspekteve 
metodologjike. Literatura e konsultuar për këtë punim 
bazohet në rreth 60 dokumente, siç janë: raportet e 

vlerësimit të AAP-së, studimet bazike, raportet konceptuale 
nga ndërhyrjet/misionet e donatorëve të ndryshëm, aktet 
ligjore, dokumentet strategjike dhe punimet e tjera 
akademike të prodhuara nga bota akademike/universitetet, 
OJQ-të, ekspertët e veçantë, si dhe dokumentet e politikave 
dhe raportet nga fushëveprimi ndërkombëtar që kanë 
shërbyer si referenca ose për qëllime krahasuese. Shqyrtimi i 
literaturës i ndërmarrë deri më sot ka demonstruar një 
numër të zgjeruar të legjislacionit sekondar që është relevant 
për AAP-në. Dokumentimi dhe ravijëzimi i ligjeve ekzistuese, 
udhëzimeve administrative dhe strategjive përbën një aspekt 
të rëndësishëm të metodologjisë së studimit në fjalë duke e 
drejtuar hulumtimin në atë se si duhet të vazhdohet me 
politikat dhe praktikat ekzistuese me qëllim të përmbushjes 
së objektivave të përcaktuara në nivel të politikave. 
Pasqyra statistikore me treguesit relevantë për AAP-në dhe 
punësimin, si dhe të dhënat tjera statistikore janë përpiluar 
bazuar në burimet ekzistuese primare dhe sekondare si 
Agjencia e Statistikave të Kosovës, Departamenti i 
Menaxhimit të Sistemit të Informatave në Arsim në kuadër 
të MASHT-it, Libri i fakteve i Bankës Botërore, EUROSTAT-
i, të dhënat administrative të gjeneruara dhe të përpunuara 
nga Departamenti i Punësimit dhe Punës në kuadër të 
MPMS-së dhe anketat vjetore të organizatave shumëpalëshe. 

3.1. Pasqyra statistikore 
Tabela 1: Nxënësit në programet profesionale në % nga 
numri i përgjithshëm i nxënësve të shkollave të mesme të 
larta sipas gjinisë 
 2010 2011 2013 2014 2015 2016 Dallimi (%) 
Totali 55.4 55.3 56.7 55.6 50.1 50.8 -8.3 
Meshkuj 61.8 61.3 63.3 57.8 58 58.8 -4.9 
Femra 47.7 48.2 49 52.5 41.1 41.9 -12.2 

Burimi: Agjencia e Statistikave të Kosovës. Vlerësimet e FET  

Diagrami 2: Normat e niveli i regjistrimeve bazuar në 
programet sipas shtrirjes gjatë viteve.  

 

Burimi: USAID, 2015 (Vlerësimet nga autorët e studimit) 
Tabela 2: Shkollat/programet e hapura rishtazi që nga viti ‘09 

Profilet e reja të hapura (të bazuara në QeK) 

Malishevë Prishtinë Ferizaj Skenderaj 

Administratë  
publike 

Teknik i 
laboratorit në 
shëndetësi 

Akustikë e 
dëgjimit 

Dizajn i 
interierit 

Banka Fizioterapi Optikë Ndërtime të 
larta 

Sigurime Automekanikë 
/Mekatronikë 

Ortopedi  
mekanike 

Punëtorë betoni 

Shitje dhe 
Marketing 

 Teknik dentar Murator 

Menaxhim i 
hoteleve 

 Nutricionist Shtrues 
qeramike 

Turizëm  Kujdes social Metal -punues 

 
Logjistikë 

  Konstruksion i 
thatë 

Teknologji 
informative 

  Instalues i 
gypave dhe i 

kanalizimit 

   Energji, mbrojtje 
e mjedisit dhe 
kondicionerë të 
ajrit 

   Instalues 
elektrik 

   Ndërtimtar 

   Dru-punues 

   Kondicioner i 
ajrit dhe 
ventilimit 

Burimi: Të dhënat janë kërkuar nga zyrtari i Divizionit të AAP-së - i 
MASHT-it (i përpiluar nga autorja) 

Diagrami 4: Profilet me normat më të larta të regjistrimit në 
AAP, krahasuar me tendencën e vendeve të punës 
(shkathtësive) 

 
Burimi: MASHT, 2015 – Raporti vlerësues i PSAK-ut 2011-2016 

Diagrami 5: Orientimi i nxënësve/studentëve të AAP-së 
sipas profileve në nivel komunal në vitin 2014 

 
Burimi: MASHT, 2015 – Raporti vlerësues i PSAK-ut 2011-2016 

Tabela 3 Treguesit kryesorë të tregut të punës (%) 

Treguesit kryesorë të tregut të punës  (%) 2012 2013 2014 2015 

Shkalla e pjesëmarrjes (grupmosha 15-64) 36.9 40.5 41.6 37.6 

Norma e punësimit (grupmosha 15 - 64) 25.5 28.4 26.9 25.2 

Norma e papunësisë (grupmosha 15 - 64) 30.9 30 35.3 32.9 

Norma e papunësisë tek të rinjtë 
(grupmosha 15 - 24) 

55.3 55.9 61 57.7 

Të rinj PPAA 35.1 35.3 30.2 31.4 

Burimi: LFS2012, 2013, 2014, 2015 

Tabela 4 Treguesit e tregut të punës në (%) norma sipas 
nivelit/shtegut të arsimit 

Treguesit e tregut të 
punës  

Niveli/drejtimi i 
arsimit  

2013 2014 2015 

Norma e papunësisë  
 
 

Pa shkollë 1.6 1.1 0.7 
Klasat I-IX  30.2 27.8 26.7 
I mesëm profesional  37.8 39.8 41.3 
I mesëm gjimnaz  19.8 20.1 18.2 
Terciar  10.6 11.1 13.1 

Norma e punësimit Pa shkollë 0.5 0.3 0.1 
 Klasat I-IX  19.0 17.9 15.0 
 I mesëm profesional  42.5 40.0 36.2 
 I mesëm gjimnaz  13.3 15.7 21.2 
 Terciar  24.7 26.1 27.5 
Punëdhënësi nga 
sektori privat 

Pa shkollë 0.3 0.1 0.1 

 Klasat I-IX  19.4 18.8 15.7 
 I mesëm profesional  49.8 47.5 42.2 
 I mesëm gjimnaz  16.3 17.1 24.6 
 Terciar  14.2 16.5 17.4 

Tabela 5 Shpenzimet publike në arsim (%) 

  2010 2011 2012 2013 2014 Dallimi (%) 
(% e BPV)  3.8 4.1 4  4.4 15.8 

(% e totalit të 
shpenzimeve 
publike) 

 15.5 16 15.7 16.5 6.5 

Burimi: Eurostat, Agjencia e Statistikave të Kosovës (Vlerësimet e FET) 
Tabela 6 Boshllëqet në shkathtësi (%) 

  2009 2013 Dallimi (%) 
Totali 10.3 23.5 128.2 

Burimi: Anketa me ndërmarrje e Bankës Botërore  

Diagrami 6: Numri i nxënësve/studentëve të AAP-së si 
proporcion nga numri i përgjithshëm i nxënësve dhe 
studentëve sipas nivelit në shkollat e mesme të larta të AAP-
së, shuma sipas vendit në rajon 

 
Burimi: ASK,2015/Eurostat, të dhënat për vitet 2013/2014 (të 
demonstruara nga autorja e studimit). 

Tabela 6 Profilet e ofruara në AAP-në pas arsimit të mesëm 
(Nivelet 5 dhe 6 të KKK) 

Nr Emri i 
Fakultetit 

Sektori Profilet e ofruara Nivelet e 
ofruar 
(KKK) 

Vendi 

1 Tempulli Shkenca 
teknike 

Inxhinier i 
komunikacionit, 
Transport i rrugëve, 
Inxhinieri e Postës dhe 
e Telekomunikimeve, 
Logjistikë, Transport 
Hekurudhor, Menaxhim 
në Aeroporte 

5, 6 Prishtinë 

2 Design 
factory 

Arte, dizajn Dizajn të kostumeve 5, 6 Prishtinë 

3 Evolucion 
Academy 

Arte, dizajn Dizajn të kostumeve 
Dizajn i komunikimit, 
prodhim i videove & 
gazetari, dizajn i 
interierit 
 
 

5, 6 Prishtinë 

Nr Emri i 
Fakultetit 

Sektori Profilet e ofruara Nivelet e 
ofruar 
(KKK) 

Vendi 

4 QEAP 
Heimerer 

Shëndetësi Infermieri, Radiologji, 
Terapi e të folurit, 
Ergoterapi 

5, 6 Prishtinë 

5 Cacttus 
Education 

TIK Zhvillim i aplikacioneve 
mobile, Administrim i 
rrjetit dhe i sistemeve 
kompjuterike 

5 Prishtinë 

Burimi: Të dhënat e mbledhura nga autorja e punimit drejtpërdrejt nga 
institucionet ose nga ueb faqet e tyre, 2016 

4. Korniza ligjore 
Hartimi i legjislacionit dhe bërja e politikave për AAP-në 
fillestare formale janë përgjegjësi e MASHT-it. Ministria e 
njëjtë e fasiliton zbatimin e politikave dhe strategjive 
sektoriale të AAP-së. Megjithatë, MPMS-ja i kryen 
përgjegjësitë në lidhje me politikat dhe strategjitë, 
legjislacionin për aftësimin profesional, e si rrjedhojë edhe 
riaftësimin që u ofrohet të papunëve dhe individëve të tjerë. 
Detyrat mes këtyre dy ministrive janë të prera qartë, dhe 
deri më tani ky bashkëpunim ndërministror, sidomos në 
adresimin e nevojave për shkathtësi, ka qenë relativisht i 
ulët(FET, 2015). AAP rregullohet përmes ligjeve, akteve 
nënligjore/urdhëzimeve administrative, si dhe politikave që 
shprehen në dokumentet dhe kornizat strategjike. Më 
saktësisht, këto janë dokumentet kryesore që e organizojnë 
AAP-në në vend: Korniza e Kurrikulës e Arsimit para 
universitar në Kosovë(KKK), Ligji për Arsimin Para 
universitar, Ligji për Arsimin dhe Aftësimin Profesional, 
Ligji për Kualifikimet Kombëtare dhe Ligji për Arsimin dhe 
Aftësimin e të Rriturve(MASHT, 2015: 30).  
Për nevojat e këtij studimi, të gjitha aktet nënligjore 
(udhëzimet administrative) që kanë të bëjnë me sektorin e 
AAP-së janë skanuar në dritën e zhvillimeve aktuale dhe 
realitetit. Gjetjet e përgjithshme nga shqyrtimi i këtyre 
akteve nënligjore tregojnë se ajo që është paraparë në 
legjislacion vetëm në një shkallë të vogël është pasqyruar në 
rrethanat dhe strukturën e sistemit aktual, si rrjedhojë e 
kësaj zbatimi është vështirë i mundur. Më shumë duket 
sikur ligjet janë hartuar pa i pasur parasysh kapacitetet reale 
në sistem, në infrastrukturën e institucioneve, resurset 
njerëzore, individët, dhe e fundit por jo për nga rëndësia, 
buxheti. Tabela e mëposhtme paraqet disa nga çështjet të 
raportuara si mospërputhjen me mënyrën se si ato janë të 
rregulluara me ligj kundrejt çështjeve problematike që e 

pengojnë zbatimin e tyre. Po ashtu, anash janë renditur 
rekomandimet mbi përmirësimin e mundshëm.  
Analiza tabelare e çështjeve problemore dhe e 
rekomandimeve për përmirësime në Udhëzimet 
Administrative - legjislacioni sekondar që buron nga ligjet 
më të përgjithshme - që rregullojnë çështje të caktuara të 
AAP-së.  
Titulli i 
Udhëzimit 
Administrativ 
(UA)5 

Neni i trajtuar  Nën-neni i trajtuar  Çështja 
problemore/mospërputhja 
me realitetin  

Rekomandimi  

01/2014 
Organizmi dhe 
planifikimi i 
procesit 
arsimor në 
arsimin dhe 
aftësimin 
profesional  

Neni 2 
Organizmi dhe 
planifikimi  
 

- Institucioni i 
AAP-së bën 
hulumtime dhe 
analiza të nevojave 
të tregut të punës  
 
 
 
 
 

Pyetja këtu është nëse 
shkollat i kanë kapacitetet 
për t’i ndërmarrë analizat sa 
i përket tregut të punës?  
Detyra kërkimore-
hulumtuese e shkollave 
profesionale shpesh 
caktohet “vetvetiu”. Roli kyç 
i shkollave profesionale nuk 
mund dhe nuk duhet ta 
tejkalojë përgjegjësinë e tyre 
‘mjaft sfiduese’ në 
përgatitjen e një fuqie 
punëtore të punësueshme. 
Megjithatë, kjo nuk aludon 
në atë që shkollat 
profesionale nuk duhet të 
kenë informata nga tregu i 
punës. Përkundrazi, çdo 
mësues, instruktor, drejtor 
shkolle dhe zëvendësdrejtor 
(sidomos ata që janë 
përgjegjës për bashkëpunim 
me biznese) duhet të jenë në 
pozitë të sigurojnë 
informata nga tregu i punës 
të paktën për profilet që 
secili prej tyre i ligjëron/ose 
jep trajnim.  
Një pengesë tjetër që 
shkakton huti dhe dilema 
në zgjedhjet e tyre të 
karrierës në mesin e 
nxënësve dhe më vonë të 
diplomuarve, pa marrë 
parasysh se disa informata 
për karrierën që u ofrohen 
atyre, është ekzistenca 
vetëm e informatave mbi 

Roli i universiteteve nuk 
ka qenë asnjëherë më 
urgjent. Universitetet 
duhet të luajnë një rol 
drejtues në gjenerimin e 
njohurive në tregun e 
punës.   
Hulumtimi dhe analizat e 
avancuara me disa 
projeksione në lidhje me 
shkatësitë për të ardhmen 
duhet të mbeten në kuadër 
të përgjegjësisë së 
universiteteve (Serhati, 
2012).  Kjo e fundit 
rekomandohet që të jap 
fonde kërkimore-
hulumtuese relevante për 
fushat si “rëndësia 
strategjike ose nevojat e 
tregut” (Nikaj & Malazogu, 
2016:42).  
Ndër të tjera, kjo bie nën 
mandatin e MPMS-së për 
të ndërmarrë analiza sa i 
përket tregut të punës. Kjo 
e fundit kryen ndonjë 
hulumtim për përdorim të 
brendshëm por nuk i ndan 
ato.   

                                                        
5 Të gjithë titujt e neneve dhe nën-neneve e ndjekin përkthimin origjinal në gjuhën 
angleze ashtu siç është dhënë në versionet faktike përfundimtare të UA-ve të 
konsultuara për këtë studim.   

tregun e punës nga vitet 
paraprake se sa pritjet dhe 
parashikimet për vitet që 
vijnë.  

02/2014 
Numri i 
nxënësve me 
module dhe 
kualifikime të 
AAP-së, 
resurset, 
infrastruktura 
shkollore, 
siguria e 
nxënësve  
 

Neni 3 
Modulet në 
AAP  

3. IAAP mund të 
hartojnë module 
specifike 
profesionale të  
nivelit 5 sipas 
kërkesës së tregut 
të punës   
 

Deri më sot asnjë shkollë 
nuk ka ofruar nivelin 5 të 
kualifikimeve duke qenë se 
as mësimdhënësit nuk janë 
të aftësuar në mënyrë 
adekuate për ofrimin e një 
niveli të tillë (që përfshin 
më shumë modalitete të 
mësimdhënies dhe 
mësimnxënies të bazuara në 
praktikë) e as sistemi nuk 
është gati për shkak të 
bashkëpunimit shumë të 
paktë me bizneset.    

Biznesi dhe sektori privat 
mund ta shtrojnë një rrugë 
më të papenguar në 
përshpejtimin e ofrimit të 
nivelit 5. Me kërkesë të 
bizneseve, shkollat mund 
ta ofrojnë nivelin 5 vetëm 
në profilet që kërkohen me 
të madhe nga tregu i 
punës/bizneset. Andaj, 
vetëm shkollat nuk duhet 
të mandatohen me një rol 
të tillë të vështirë. Ofrimi 
nga shkollat e mesme të 
larta publike duhet të gjejë 
mundësi për bashkëpunim 
dhe partneritet me 
institucionet private që 
ofrojnë nivelin 5 në 
përgatitjen e 
mësimdhënësve (Përmes 
krijimit të partneriteteve). 

Neni 4 
Infrastruktura 
shkollore  
 
 
 

1. Te gjitha qendrat 
e kompetencës, 
shkollat 
profesionale dhe 
qendrat trajnuese 
duhet te kenë 
infrastrukture te 
nevojshme për te 
gjitha kualifikimet 
dhe modulet e 
shkurta qe ofrojnë 
ato.  
2. Infrastruktura e 
mjaftueshme e nje 
QK, shkolle 
profesionale dhe 
qendër trajnuese 
nënkupton, 
hapesiren e 
mjaftueshme per 
nxenesi sipas 
standardeve te 
përcaktuara nga 
MASHT, punëtori 
te pajisura me te 
gjitha mjetet e 
nevojshme per 
realizimin e 
praktikes 
profesionale, 
laboratore 
përkatës, sera, 
kuzhina, stalla, 
pemishte, firma 
ushtrimore. 
3. Nëse qendra e 
kompetencës, 

1. Shumë shkolla nuk i 
plotësojnë këto kushte. 
Nxënësit përfundojnë duke 
shpenzuar kohë jashtë 
shkollës me arsyetimin 
kryesor se shkolla nuk u 
ofron atyre atë që është 
dashur ta ofrojë: 
infrastruktura për 
plotësimin e nevojave 
esenciale të arsimit dhe të 
aftësimit.   
3. Kjo pjesë e caktuar lë 
hapësirë për 
(keq)interpretime të 
ndryshme. Shkollat në 
parim inkurajohen të 
bashkëpunojnë me qendrat 
e aftësimit në rast se ato 
nuk i plotësojnë nevojat e 
nxënësve të tyre. 
Megjithatë, bashkëpunimi i 
tillë nuk ekziston, por e 
vetmja herë ku nxënësit e 
AAP-së takohen me QAP-të 
është pas diplomimit të tyre 
për qëllime riaftësimi.  
4. Pavarësisht mungesës së 
infrastrukturës së tillë, 
asnjë shkollë nuk ka 
ndaluar së ofruari një profil 
ose kualifikim të caktuar. 
Kualifikimet lëshohen 
vazhdimisht me ose pa 
pasur infrastrukturë. 
Mesazhi kyç që përçohet 
përmes një inkonsistence të 

1. QAP të menaxhuara nga 
Departamenti i AP i 
MPMS-së ka punëtori të 
pajisura mirë të aftësimit 
të cilat shpesh raportohet 
se nuk shfrytëzohen dhe 
vizitohen nga përfituesit 
për të cilat janë dedikuar 
këto qendra. Po të 
ekzistonte sinergjia 
ndërmjet MASHT dhe 
MPMS, shkollat e AAP do 
të mund t’i shfrytëzonin 
ato, pa kosto shtesë (me 
kusht që QAP-të të jenë në 
dispozicion pa pagesë për 
të gjithë dhe jo vetëm për 
ata që kërkojnë punë siç 
ekziston perceptimi). 
(MPMS, 2012:12). 
3. Nuk është hasur asnjë 
praktikë e vetme kur 
shkollat e MASHT-it të 
jenë përfshirë në ndonjë 
bashkëpunim me QAP-të e 
MPMS-së gjatë shkollimit. 
Masa që propozohet nga 
ky studim është që të 
parashihet si i 
detyrueshëm ofrimi i 
aftësimit në QAP për 
nxënësit e klasave të 12-ta 
të shkollave profesionale 
(INDEP, 2016). 
Megjithatë, shkalla në të 
cilën këto ministri do të 
jenë të gatshme të 
përfshihen në sinergji me 

shkolla 
profesionale, 
qendra trajnuese 
nuk e ka 
infrastrukturën 
adekuate dhe te 
mjaftueshme per 
kualifikimet qe 
ofron, ato duhet 
paraprakisht te 
kenë marrëveshje 
bashkëpunimi me 
ndërmarrjet 
relevante, QK, 
shkollat e tjera dhe 
me qendrat e 
aftësimit për 
zbatim adekuat të 
mësimdhënies. 
4. Nëse QK, 
shkollat 
profesionale dhe 
qendrat trajnuese 
nuk e kane 
infrastrukturën 
adekuate apo 
marrëveshjen 
paraprake me 
ndërmarrjet, QK, 
shkollat dhe 
qendrat tjera 
trajnuese nuk 
mund te ofroj 
kualifikimet 
përkatëse  

tillë ndërmjet kornizës 
ligjore dhe situatës faktike 
është se pa marrë parasysh 
shkathtësitë praktike që 
nxënësit kanë fituar nga të 
dyja – shkollat të cilat nuk e 
kanë infrastrukturën e 
domosdoshme dhe ata që 
nuk e kanë – do të jenë 
plotësojnë kushtet juridike 
dhe do të konkurrojnë me 
kualifikimet e njëjta – në 
parim -  për të njëjtin treg të 
punës, por do të përballen 
me realitete të ndryshme 
dhe nganjëherë edhe me 
frustrim.   
Ndër të tjera, është 
raportuar se shkollat  kanë 
“frikë” nga mbyllja e disa 
profileve të vjetra dhe të 
vjetruara që mund të mos 
kërkohen shumë në tregun e 
punës. Mbyllja e profileve 
nënkupton shkëputjen e 
kontratave të disa 
mësimdhënësve. Me qëllim 
të shmangies së situatave të 
pakëndshme përmes 
modifikimit të përbërjes së 
stafit, shkollat pretendojnë 
se ato madje as nuk 
“guxojnë” të mendojnë  për 
hapjen e profileve të reja, pa 
marrë parasysh kërkesës.    

shërbimet e njëra tjetrës 
mbetet një çështje për t’u 
diskutuar.   
 

12/2012 
Kriteret për 
përzgjedhjen e 
asistentëve dhe 
instruktorëve 
për arsim 
gjithëpërfshirë
s dhe obligimet 
e tyre  

Neni 3 Niveli 
i arsimit për 
instruktorë 
(niveli i 
kërkuar 
arsimor për 
instruktorët 
e praktikës 
profesional) 
 
 
 
 

1.Niveli bachelor 
për profesionin 
përkatës me 
trajnime në 
profesionin e 
caktuar ose përvojë 
3 vjeçare në 
profesionin 
përkatës  
2. shkolla e mesme 
përkatëse ose 
ekuivalente me 
trajnime në 
profesionin e 
caktuar  

Vërejtje e përgjithshme: 
Vetëm titulli UA është 
shumë hutues dhe nënvizon 
rolin e asistentit për 
arsimim gjithëpërfshirës pa 
marrë parasysh përmbajtjes 
së tij! 
Sipas kësaj UA-je, nga 
instruktorët nuk kërkohet 
domosdo shkalla bachelor. 
Megjithatë, është raportuar 
se shumë shkolla 
profesionale kërkojnë që 
instruktori i tyre të ketë 
diplomë universitare (ETF, 
2015).  
Instruktorët nuk gjejnë 
vend madje edhe në 
statistika!  
Kushtet më të favorshme 
për kualifikime për 
instruktorët nuk do të duhej 
të ishin pre e 
keqpërdorimeve dhe 
keqinterpretimeve. Shkollat 
raportojnë për disa devijime 
në rekrutim të 
mësimdhënësve të tjerë të 
lëndëve jo-profesionale, më 

Ekziston nevoja për 
përfshirjen e komuniteteve 
të instruktorëve ose 
shoqatave profesionale që 
përfaqësojnë të drejtat e 
tyre në diskutime sa u 
përket politikave. Kësisoj 
legjislacioni përkatës 
mund të zbatohet 
plotësisht/vihet në zbatim.   
Pjesëmarrësit në studim 
nënvizuan se më shumë 
janë instruktorët e të dyja 
mjediseve të 
mësimnxënies – që 
bazohet në shkollë dhe që 
bazohet në kompani – ata 
që i mungojnë sistemit; se 
as kompanitë e as shkollat 
nuk kanë kapacitete për të 
ofruar shërbime plotësisht 
të zotuara të bazuara në 
udhëzim dhe/ose 
mbikëqyrje ndaj nxënësve 
(Fokus grupi, 2016).  
Propozimi për të ftuar 
instruktorë të shkollave 
nëpër kompani dhe 
anasjelltas nuk do të duhej 

saktësisht të atyre 
kandidatëve që nuk kanë 
kualifikimet e 
domosdoshme (Master ose 
ekuivalentin e tij). 
Kandidatët në këtë rast 
rekrutohen në pozitën e 
instruktorëve ndonëse ata 
do të duhej të shërbenin si 
mësimdhënës të lëndëve jo-
profesionale. Është me 
rëndësi që të gjendet një 
shtegdalje për rekrutimin 
në baza familjare, miqësore 
ose të lidhjeve të tjera.    

të nënvlerësohej dhe kjo 
do të mund ta 
përshpejtonte mundësinë 
për të mbushur boshllëqët 
e njëra tjetrës dhe do të 
çonte drejt ndërtimit të 
lidhjeve më të forta 
ndërmjet shkollave dhe 
kompanive – 
punëdhënësve potencial 
për të diplomuarit e AAP-
së.  

Neni 5 
Obligimet 
për 
instruktor  
 

Përkujdeset për 
sigurinë e nxënësve 
gjatë punës 
praktike në 
laboratorë, 
punëtori dhe 
hapësira të tjera të 
punës.  
 

Çështja kryesore këtu ka të 
bëjë me përgjegjësinë 
ambicioze të sigurisë në 
punë të mandatuar nga ligji 
për instruktorët. Rasti i tillë 
duhet të rregullohet përmes 
masave të tjera dhe efektet e 
tij të mundshme shkojnë 
përtej fushëveprimit të një 
instruktori.    

Në mënyrë më specifike 
kjo do të duhej të 
rregullohej përmes një 
numri udhëzimesh të 
përgjegjshme mbi masat e 
sigurisë dhe një UA-je mbi 
sigurimin e 
studentëve/nxënësve 
kundër çfarëdo incidenti të 
mundshëm, keqtrajtimi 
ose sjellje të ngjashme në 
kuadër të praktikës 
profesionale (në shkollë) 
ose në 
kompani/ndërmarrje. Një 
nismë e tillë e politikave 
është ndërmarrë nga 
shumë vende në rajon dhe 
kohëve të fundit ministritë 
e linjës në Shqipëri e kanë 
mbështetur një dokument 
politikash që përfshin 
periudhën e viteve 2016 – 
2020 mbi shëndetin dhe 
sigurinë në 
profesion/punë që 
përfshin edhe AAP-në 
(MMSR & MSH, 2016). 

07/2014 
Avancimi, 
autonomia dhe 
funksionimi i 
institucioneve 
të AAP-së  

Shkolla hap 
profile të 
reja pas 
analizës së 
kërkesave të 
tregut të 
punës  

 Drejtorët e shkollave që 
kanë marrë pjesë në këtë 
studim nuk kanë raportuar 
për ndonjë iniciativë për 
hapjen e profileve të reja. 
Një ndërmarrje e tillë do të 
mund të bëhej barrë shtesë 
mbi shkollat që tashmë 
kanë buxhet dhe kohë të 
kufizuar sipas tyre. 

 

05 /2015 
Normativi për 
mësimdhënësit 
e arsimit 
profesional 
(kërkesat për 
mësimdhënësit 
në AAP) 

Neni 20 
Praktika 
profesionale  

1. “Për modulet e 
praktikes 
profesionale, te 
fushave teknike 
(makineri. 
elektroteknike. 
ndërtimtari, kimi-
teknologji), tekstil, 
hoteleri- turizëm. 
pylltari. 

Kushti për vitet e përvojës 
së punës është në 
disharmoni me kushtin në 
UA mbi Kriteret për 
përzgjedhjen e 
asistentëve dhe 
instruktorëve për arsim 
gjithëpërfshirës dhe 
obligimet e tyre. Është e 
qartë se roli, rëndësia dhe 

Shih rekomandimin më 
lart për përfshirjen e 
komunitetit të 
instruktorëve në 
diskutimet për politikat 
dhe në planifikimin e 
praktikës profesionale.  

hortikulture. 
bujqësisë, dhe 
shëndetësisë, 
përparësinë e kanë 
kandidate me 
përgatitje/kualifiki
m bachelor, 
instruktoret 
profesional me 
kualifikim: post-
sekondar, arsim te 
mesëm te larte, 
teknik, etj.) me se 
paku 5 vite përvoje 
pune ne profesion 
ne ndërmarrje, 
biznese dhe 
institucione tjera.” 

kushtet e angazhimit të 
instruktorëve në shkollat e 
AAP-së është keqkuptuar 
me të madhe duke filluar 
nga legjislacioni, e lë më në 
nivel të zbatimit.   

  9. Mësimdhënësit 
të cilët janë në 
marrëdhënie pune 
në IAAP me 
kualifikim bachelor 
(tre vjeçar) te 
profilit tri vite 
përvoje po në arsim 
dhe licence të 
mësimdhënësit 
vazhdojnë punën 
edhe për 3 (tri) vite 
shkollore, me 
qëllim që gjatë 
kësaj periudhe të 
arrijnë kualifikimet 
e parapara sipas 
këtij normativi.  
Kushtet e 
përgjithshme për 
mësimdhënësit në 
AAP: ose të kenë 
shkallën master ose 
bachelor (sipas 
sistemit të vjetër 4 
vjeçar të nivelit të 
parë universitar)  
 

Ky  nen sugjeron që 
mësimdhënësit duhet të 
mbajnë licencë, si rrjedhojë 
të kenë master nga 
universiteti. Kjo do të thotë 
se ata duhet t’i përballojnë 
shpenzimet e studimit, që 
do të thotë  “shpenzimet e 
udhëtimit dhe shpenzimet e 
tjera” që dalin (Likaj & 
Stanley, 2015:22) 
Në kohët kur teknologjia 
është duke sunduar në 
tregun e punës, si rrjedhojë, 
shkathtësitë dhe 
profesionet, një sistem i 
AAP-së i ndërtuar sipas 
mentalitetit të kualifikimeve 
akademike si kusht kryesor 
për angazhim të 
mësimdhënësve, dhe në 
mënyrë më specifike nga një 
sistem që nuk ofron shumë 
në mësim nxënien praktike 
do të mund ta vinte në 
rrezik sistemin i cili në anën 
tjetër nuk dallon nga 
gjimnazet. Shtegu i AAP-së 
dallohet nga gjimnazet – 
rrugë që bazohet në teori – 
dhe do të duhej të trajtohej 
si i tillë.   
Sfidat kryesore mbeten 
përkrahja e mësimdhënësve 
nga sektorët industrialë. 
Studimi vuri në pah se 
“[mësimdhënësit] arsimi 
fillestar nuk lidhet ngushtë 
me industrinë. Prandaj, 
ende mbetet shumë për t’u 
bërë në drejtim të 
përfshirjes së biznesit në 
zhvillimin e vazhdueshëm 
profesional”. (Likaj & 
Stanley, 2015:23). 

Përfshirja e 
kompanive/korporatave 
në procesin e politikë 
bërjes, sidomos në 
hartimin e kurrikulave do 
të mund të nxiste me të 
madhe bashkëpunimin 
ndërmjet sistemit të AAP-
së në përgjithësi dhe 
shkollave në veçanti, si dhe 
tregut të punës. Iniciativat 
e tilla nuk sendërtohen me 
nënshkrimin e MiM-së për 
vendosjen e praktikës 
profesionale, por do të 
duhej të shkonin përtej 
kësaj. Praktikat e mira që 
janë konstatuar në shkolla 
të veçanta (p.sh. në QeK-
në e Malishevës) ku 
koordinatori për 
bashkëpunim me biznesin 
vjen me përvojë nga radhët 
e biznesit dhe mban 
kontakte të rregullta me 
ata që janë në 
bashkëpunim të ngushtë 
me shkollat si dhe me “të 
ardhurit e rinj” të 
mundshëm në 
promovimin dhe mbajtjen 
e marrëdhënieve me jashtë 
të shkollës. Praktika e tillë 
duhe të përshëndetet dhe 
të shihen mundësitë për 
shumëfishimin e tyre.  

Çështja mbizotëruese e anashkaluar në kornizën ligjore të 
AAP-së është siguria dhe sigurimet në rast të aksidenteve.  
Kjo mbetet një nga çështjet më sfiduese që vë në rrezik dhe 
që nga fillimi e pengon angazhimin e studentëve të AAP-së 
në praktikën profesionale në profilet që bartin rrezik të lartë 
për lëndimet e mundshme si në ndërtim, bujqësi dhe 
punimin e metaleve. Prindërit të cilët luajnë një rol shumë 
të rëndësishëm në udhëzimin e nganjëherë madje në 
marrjen e vendimeve lidhur me karrierat e fëmijëve të tyre 
në Kosovë, po ashtu e konsiderojnë këtë aspekt të jetë 
vendimtar në këtë proces dhe shpesh e shmangin 
regjistrimin e fëmijëve të tyre në disa nga profilet tejet të 
“pasigurta”. Strategjia për Praktikën Profesionale, e cila 
shërben si dokument zyrtar strategjik për përmirësimin e 
praktikës profesionale në Kosovë, as nuk merret me 
rregullimin e kësaj çështje, por më tepër e shtron këtë si një 
shqetësim të madh: “Çështjet e sigurimeve janë një brengë si 
për shkollën e AAP-së dhe punëdhënësin në një situatë të 
praktikës profesionale. Brengat e sigurimeve përgjithësisht 
ngriten sa u përket lëndimeve të studentëve pjesëmarrës në 
vend punishte ose në transit, lëndimet ndaj të tjerëve, dhe 
dëmi ndaj pronës ose biznesit të punëdhënësit.” (MASHT, 
2013:17). 

5. Bartshmëria e AAP-së 
Diskursi i politikave sa i përket AAP-së në sferën 
ndërkombëtare, më saktësisht në BE, vë theks të fortë në 
sinergjitë ndërmjet AAP-së dhe sistemeve që ofrojnë nivel të 
mëtutjeshëm profesional, më specifikisht nivelit post-
sekondar , m c’rast orientimi/në zan profesional/në zanate i 
këtij niveli shpesh referohen si arsimi teknik profesional, 
shkencat e aplikuara, etj., dhe arsimi i lartë (AL) si i 
orientuar në mënyrë më akademike. Megjithatë, dekada e 
fundit është karakterizuar me të ashtuquajturën “lëvizje në 
drejtim akademik,” ose më konkretisht, tendenca e 
institucioneve jo-universitare në formësimin e studimit dhe 
të programeve të aftësimit me njëfarë “dore” akademike. Në 
Gjermani, ku kjo tendencë është relativisht e lartë, tërë 
procesi cilësohet si “Akademisierung” ose Akademizim i 
arsimit dhe aftësimit profesional. Krijimi i Kornizës 
Evropiane të Kualifikimeve (2008) ka për synim lidhjen e 
“botëve të dallueshme të arsimit dhe aftësimit dhe arsimit të 
lartë” (Calleja 2008:157). Kjo lidhje konsiderohet thelbësore 
për tranferueshmërinë dhe bartshmërinë në sistem dhe 
përtej tij (Calleja, 2008). Pasojat e bashkëpunimit dhe 
partneriteteve në mbarë botën të tregjeve për mallra dhe 
shërbime paraqesin sfida të drejtpërdrejta dhe bëjnë thirrje 
për ristrukturim dhe reformat e vazhdueshme të sistemit 
shtetëror të AAP-së. Kësisoj, internacionalizimi i arsimit dhe 
aftësimit profesional si dhe i arsimit të lartë, si dhe 
përgatitja e fuqisë punëtore për tregjet lokale dhe të huaja 
janë qëllimet dhe objektivat përfundimtare e të dyja 
sistemeve (BIBB, 2016). Në një përpjekje për t’iu përgjigjur 
këtyre roleve në zhvillim e sipër të sistemeve arsimore, 
vendet investojnë në integrimin e aftësive ndërkombëtare, 
ndërkulturore dhe të ndërmarrësisë në aftësimin fillestar 
dhe atë të vazhdueshëm. Në një përpjekje për t’i përqafuar 
zhvillimet evropiane, si pikë referimi sa u përket pjesëve 
përbërëse të sistemit arsimor, agjenda nacionale e Qeverisë 

së Kosovës fokusohet në mënyrë strategjike dhe nga aspekti 
i politikave në të njëjtat masa (Qeveria e Kosovës – KKIE, 
Kosovë 2020). Megjithatë, niveli i zbatimit është larg nga 
listat e dëshirave që parashikohen në dokumentet 
strategjike. Pavarësisht planifikimin dhe monitorimin e 
gjithanshëm dhe të tërësishëm të sistemit arsimor përmes 
PSAK-ut, cikli i politikave të AAP-së mbetet i izoluar nga ai i 
arsimit të lartë. Më poshtë paraqiten disa skenarë konkrete 
në lidhje më këtë.  

Arsimi i lartë jo i diversifikuar 
Sot, njëra nga sfidat kyçe në sistemin arsimor të Kosovës 
është mangësia në ofrimin e shkathtësive praktike, qoftë në 
AAP-në e shkollimit të mesëm të lartë, ose në arsimin 
terciar.  
Pas diplomimit nga niveli i mesëm i lartë i AAP-së, të rinjtë 
e Kosovës gjenden në udhëkryq. Këta të rinj nuk kanë 
opcion tjetër përpos ose të vazhdojnë rrugën e pjesës tjetër 
prej 30,000 kërkuesve të tregut të punës - ndonëse u 
mungojnë shkathtësitë dhe janë tejet të pavetëdijshëm për 
këtë (shih Pjesën 5 të konstatimeve të anketës së 
përmbledhur) - ose marshojnë verbërisht nëpër “tregun” 
publik nëse ata janë mjaft me fat ose më me gjasa në 
universitetet private (diku 80% e atyre që kërkojnë të 
shkojnë në universitet prej qendrave të kompetencës janë 
regjistruar në institucionet private të arsimit të lartë GIZ, 
2015). Ky rezultat e konfirmon dyshimin që sillet vërdallë 
shumë hulumtuesve, politikë bërësve dhe praktikuesve - 
AAP ofron një “shteg  më të lehtë” deri te niveli universitar 
pa marrë parasysh cilësinë që ajo ofron.  
Si rezultat i masivizimit të arsimit të lartë, numri i 
studentëve në universitete është rritur në mënyrë shumë të 
shpejtë. Në Universitetin e Prishtinës, numri i studentëve 
gati është dyfishuar, nga 28,832 në vitin 2014 në 52,665 në 
vitin 2015, trend ky që e vendos Kosovën në krye të vendeve 



Rritja e mundësive për nxënësit/et dhe të diplomuarit/at e AAP-së në tregun e punës 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 

 

 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - -  

45 

evropiane (3.987), me 6.669 studentë në 100,000 banorë 
(Pupovci & Gashi, 2015). 
Në dritën e masovizimeve globale në arsimin e lartë që 
kishin ndodhur kryesisht në vitet e 60-ta dhe të 70-ta, 
vendet ekonomikisht të zhvilluara përjetuan një rritje prej 
20% të regjistrimeve në arsimin e lartë të grup moshës 18-
24 vjeç (grupmosha standarde për regjistrim në nivelin e 
parë të arsimit të lartë), ndërsa SHBA-të dhe Japonia 
përjetuan rritje prej 50% (Trow, 1974 tek Shin & Teichler, 
2014). Arsimi i lartë që karakterizohet me një rritje prej më 
shumë se 50% në literaturën ndërkombëtare njihet më 
shumë si arsim i lartë universal se sa si masovizim (Trow, 
1974). Arsyet kryesore prapa masovizimeve në mbarë botën 
kryesisht lidhen me zhvillimin e shpejtë ekonomik dhe si 
rrjedhojë për shkak të rritjes së kërkesës së tregut të punës 
për shkathtësi, aftësi dhe njohuri tek të diplomuarit. 
Megjithatë, masovizimet janë pasuar nga reforma të thella 
sistemore në shumicën e rasteve. Ishte e qartë se rritja e 
numrit të studentëve të regjistruar si e tillë nuk do të 
përmbushte nevojat e tregut të punës përmes rritjes së 
sistemit elitar  të atëhershëm (Maarja Beerkens-Soo Hans 
Vossensteyn, 2009:4), por nevoja për një sistem të 
tërësishëm dhe fundamental sikurse edhe për ndryshime 
institucionale ishte me rëndësi vendimtare. Ndër të tjera, 
vendet që u përfshinë në reforma të tilla e përcollën 
masovizimin me diversifikim të programeve në kuadër të 
institucioneve ekzistuese si kyç për t’u përgjigjur numrit 
gjithnjë në rritje të studentëve me një larmi të gjerë 
motivesh, talentesh dhe perspektivash në të ardhmen 
(Trow, 1974 tek Shin dhe Teichler, 2014). Ofrimi i shtigjeve 
të ndryshme, si akademike, ashtu edhe 
profesionale/teknike, në kuadër të nivelit të arsimit të lartë 
perceptohej si potenciali më i madh për t’u përgjigjur 
nevojave dhe motiveve të ndryshme të sistemit të 
masovizuar. Kosova nuk ndërmori asnjërën nga iniciativat 
diversifikuese krahas zgjerimit të arsimit të lartë. 

Përkundrazi, fakultetet e trashëguara të shkencave të 
aplikuara janë ngritur në shteg akademik të universiteteve 
publike, një dukuri shumë e ngjashme me Mbretërinë e 
Bashkuar, ku britanikët bënë të njëjtën gjë me politeknikun 
e tyre (cf. Kogan 1993; Fulton 1996). 

Imazhi i AAP-së  
AAP-ja vuan nga një imazh i dobët. Nxënësit me rezultate të 
dobëta nga shkollat e mesme të ulëta dhe ata që dështojnë të 
regjistrohen në gjimnaze shkojnë në sistemin e AAP-së. 
Shpesh thuhet se kjo e fundit shërben si trampolinë për në 
nivel universitar pas marrjes së diplomës së AAP-së. Në 
anën tjetër, regjistrimi dhe pranimi në shkollat profesionale, 
pa marrë parasysh kriteret e pranimit6, përfundojnë duke u 
bërë subjekt i interesimit të ulët ose të lartë për regjistrim. 
Pragu i kritereve të pranimeve pastaj lehtësohet për ato 
profile ku interesimi nga studentët potencial është i ulët 
(p.sh., bujqësia dhe veterinaria, hoteleria dhe turizmi) pastaj 
për disa profile të tjera (p.sh., ekonomia dhe biznesi, 
profesionet shëndetësore dhe TIK). Aspekti tjetër që e 
disfavorizon AAP-në është “gara” me universitetet që 
ofrojnë profile të njëjta në shtegun “akademik”, por që në 
vend të kësaj do të mund të ofroheshin në përmes orientimit 
profesional dhe do të mund të sjellnin vlerë të shtuar 
përmes komponentit praktik (Fokus grupi, 2016). Zgjerimi i 
arsimit të lartë e ka intensifikuar këtë garë. Çështja e tillë që 
ka të bëjë me “sistemet” tashmë është ngritur në arenën 

                                                        
6 Kriteret e pranimit bazohen në përllogaritjen e mesatares së lëndëve në klasat 6-
9 dhe rezultatet e arritura nga testi/provimi pranues, i cili formulohet mbi bazën e 
lëndëve të profilit të caktuar– që do të thotë se lëndët më të rëndësishme të një 
sektori që përfshin një numër profilesh të cilat vlerësohen kundrejt një grupi 
pyetjesh/detyrash. Më saktësisht, për shembull, një test/provim pranues i 
shkollave profesionale të bujqësisë dhe veterinarisë do të përbëhej nga këto lëndë 
të renditura mbi bazën e prioriteteve: 1. Shkencat natyrore; 2. Gjuha amtare 
(shqip) dhe gjuha angleze; 3. Matematika dhe informatika; dhe shkencat 
shoqërore. Pikët maksimale po ashtu i jepen secilës lëndë mbi bazën e asaj sa ato 
janë me prioritet.  

ndërkombëtare, më saktësisht në kuadër të vendeve të 
OECD-së. Siç argumentohet në një raport: “Në disa vende, 
zgjerimi tepër i shpejtë i arsimit terciar e ka minuar AAP që 
bazohet në shkollë” (OECD, 2011:7). Më saktësisht, gjendja 
e mëposhtme është aktuale në sektorët që ofrohen në AAP-
në që bazohet në shkolla kundrejt atij të nivelit universitar: 
bazuar në të dhënat e regjistrimit nga viti shkollor 
2014/2015, diku 1,010 nxënës janë regjistruar si asistentë 
administrativë, 2,568 si asistentë gjyqësor, 3,069 si 
asistentë bankar, 2,999 si asistentë të kontabilitetit, 1,309 
në furnizim dhe logjistikë, 3,322 në informatikë, 1,511 në 
telekomunikacion dhe 2,318 në infermieri. 
Këto janë të gjitha profilet – bazat e të cilave janë vënë 
kryesisht në pjesën praktike dhe të diplomuarit e të cilave 
përfundojnë duke kryer punën e njëjtë pa marrë parasysh 
nëse kanë ndjekur mësimet në nivel universitar apo në 
nivelin e mesëm të lartë të AAP-së. Një studim që vë në pah 
të dy anët e Sektorit të Shkathtësive, Biznesi dhe 
Administrata që jep veçoritë e profesioneve dhe 
kualifikimeve në nivele të ndryshme ka demonstruar qartë 
se profesionet si agjentët e shërbimeve të biznesit dhe 
ndërmjetësit e tregut janë profesionet që në parim e 
kërkojnë nivelin 4 të kualifikimit (bazuar në KKK) (Alled, 
2015). 
Megjithatë, punëdhënësit e disa prej këtyre pozitave të 
punës kërkojnë të diplomuar me universitet vetëm për 
shkak të relevancës vertikale – që do të thotë se sa i më i 
lartë niveli, shanset janë më të mira për t‘u pranuar në një 
punë të caktuar.  
Pavarësisht rolit kryesor që Korniza Kombëtare e 
Kualifikimeve (KKK) luan në rregullimin e një barriere të 
tillë përmes standardeve profesionale dhe kualifikimeve të 
transferueshme, kjo mbetet t’u nënshtrohet nismave për 
pikëtakim ndërmjet dhe ndër sistemeve dhe niveleve 
arsimore. 

Provimi i maturës dhe relevanca e tij për të diplomuarit 
e AAP-së 
Pas klasës së 12-të, nxënësit/et e shkollave profesionale i 
nënshtrohen provimit përfundimtar të profilit specifik.  
Bazuar në Ligjin për Kualifikimet Kombëtare (Ligji Nr. 
03/L-060),të diplomuarit e AAP-së dalin nga niveli i mesëm 
i lartë - ose niveli 4 që sipas KKK – pajisen me certifikatë që 
u mundëson atyre hyrjen në tregun e punës si punëtorë të 
kualifikuar (KKK, 2010). Ata që aspirojnë të regjistrohen në 
universitet duhet t’i nënshtrohen provimit të maturës. Kjo e 
fundit paraqet një disavantazh të madh për të diplomuarit e 
AAP-së për shkak tëpërmbajtjes dukshëm më të orientuar 
në lëndë specifike për gjimnazet.   
Rishikimi i Ligjit për Maturën Shtetërore (Nr.05/L-18) i 
është nënshtruar ndryshimeve shumë të vogla në favor të të 
diplomuarve të AAP-së. Çështja problematike përfshin 
vlerat e mbivlerësuara (të shprehura në përqindje) të 
rezultateve të maturës që shpijnë në regjistrim automatik në 
universitet. Sipas ligjit aktual, testi i maturës përbën 40% të 
kritereve për regjistrim direkt në universitet (neni 16 i Ligjit 
për AAP-në). Në anën tjetër, koha, vëllimi dhe cilësia e 
përgatitjes për provimin e maturës nuk ndahet në mënyrë të 
barabartë mes shkollave të AAP-së dhe gjimnazeve, që do të 
thotë se dështimi ose suksesi i të diplomuarve në cilindo 
drejtim nuk është rezultat i përpjekjes së njëjtë dhe si 
rrjedhojë t shtrohet rrugë që shpie automatikisht drejt 
pabarazisë që nga fillimi  hap shteg të drejtpërdrejtë për 
pabarazi. Normat e kalimit të provimit të maturës në mes të 
të diplomuarve të AAP-së nga të gjitha (të tri) tipet e 
shkollave të AAP-së janë më të ulëta se sa ato të gjimnazeve, 
dhe kjo gjendje ka vazhduar për më shumë se një dekadë 
(Mehmeti, 2014). Të dhënat tregojnë se mesatarja e përafërt 
e rezultateve të arritshmërisë së maturës së të gjitha (të tri) 
kategorive të profileve të AAP-së është rreth 35%. Kur 
perspektiva për universitet është në rrezik, sistemi si i tillë i 

penalizon që nga fillimi ata që mësojnë në AAP. Pavarësisht 
shumë përpjekjeve për ta reformuar Ligjin për Maturën, 
treguesit thelbësorë që kanë të bëjnë me mundësitë e të 
diplomuarve të AAP-së kanë mbetur të pandryshuar. Të 
ashtuquajturat provime të “stilit - akademik” vihen në 
pikëpyetje të madhe në arenën ndërkombëtare. Dyshimi 
kryesor ka të bëjë me atë nëse “provimi i stilit - akademik ... 
është vërtet mënyra më e përshtatshme për të matur 
shkathtësitë, njohuritë dhe aftësitë jo-akademike” dhe më 
saktësisht aftësitë që bazohen në praktikë (Wingfield, 2014). 
Bazuar në Kornizën e Kurrikulës të Arsimit Para universitar 
në Kosovë, të diplomuarit nga shkollat profesionale duhet të 
përfitojnë dhe të kualifikohen në aftësitë që parashihen për 
një profesion/zanat të caktuar; andaj kah fundi i klasës së 
12-të ose nivelit 4 të KKK-së, ata testohen në një provim 
përfundimtar profesional/të zanatit - qëadministrohet 
pjesërisht nga shkollat dhe pjesërisht nga autoritetet 
komunale të arsimit. Pas rezultateve të këtij provimi, të 
diplomuarit kualifikohen për një profesion/zanat dhe mund 
të vazhdojnë në tregun e punës ose të vazhdojnë në nivelin 
jo-universitar, pra në atë pas atij të mesëm (MASHT, 2011a). 
Megjithatë, opsioni i dytë duke më i vështirë, duke pasur 
parasysh se këto nuk ofrohen në sistemin publik pas atij të 
mesëm si dhe ofrimi nga sektori privat është shumë i paktë. 

Sigurimi i cilësisë 
Masat interne për sigurim të cilësisë në AAP sendërtohen 
përmes raporteve të vetëvlerësimit dhe dorëzimit të tyre në 
MASHT dhe akreditimit të profileve. Megjithatë, pa marrë 
parasysh planin fillestar, procesi i akreditimit në shkollat 
publike nuk ka filluar ende, dhe duket të jetë proces më 
kompleks dhe më i kushtueshëm se sa që fillimisht ishte 
pritur. Raportet e vetëvlerësimit që dorëzohen nga shkollat 
në MASHT shkruhen duke pasur parasysh një numër 
kriteresh dhe një grup dokumentesh dhe formularësh të 

standardizuar. Një analizë e thukët e këtyre dokumenteve që 
është realizuar për këtë studim demonstron se 
punësueshmëria dhe norma e punësimit e të diplomuarve 
nuk luan ndonjë rol të rëndësishëm në vlerësimin 
institucional (Analiza sekondare e formularëve për 
vetëvlerësim të shkollave të AAP-së dhe e konfirmuar nga 
pjesëmarrësit e Fokus grupit 1). Kjo sugjeron që, pa marrë 
parasysh normat e larta të punësimit (rreth 70-75%) të 
gjetura në një numër shkollash, kjo arritje e suksesshme nuk 
është trajtuar si një element që do të mund të shërbente si 
një formë e vlerësimit të bazuar në performancë ose si masë 
e cilësisë. Është e qartë se, deri më tani, nuk parashihen 
stimuj për “ata që kanë sukses të lartë” ose mbështetje e 
mëtejme për “ata që kanë sukses të ulët” në kuadër të 
sistemit. 

Zhvillimi profesional i mësimdhënësve 
Zhvillimi profesional i mësimdhënësve karakterizohet me 
futjen e programeve të ndryshme në formën e zhvillimit të 
vazhdueshëm profesional, aftësimi para-shërbimit dhe gjatë 
shërbimit që ka për synim përgatitjen e mësimdhënësve me 
shkathtësitë e nevojshme, mes tjerash, për zbatimin e 
kornizës së re të kurrikulës. Deri më sot, kjo mbetet një 
pengesë e madhe duke pasur parasysh natyrën specifike të 
mësimdhënies së natyrës së veçantë të profileve të 
orientuara profesionale. Për t’u përgjigjur nevojave të 
mësimdhënësve në sistem është futur masa e cilësisë që 
ështëlicencimi i mësimdhënësve.. Licencimi arrihet përmes 
një programi studimor të diplomimit në Universitetin e 
Prishtinës. Megjithatë, një studim tregon se mësimdhënësit 
nuk e kuptojnë ose nuk janë në favor të licencimit dhe 
qëllimit të tij për të ofruar stimuj në ZHVP (Likaj & Stanley, 
2015:22). Marrja e gradës master bart me vete shpenzime 
shtesë të cilat mësimdhënësit i konsiderojnë të 
papërballueshme.  

Për më tej rishtazi është propozuar edhe hapja e një 
programi Master në Pedagogjik për mësimdhënësit/et e 
shkollave profesionale, Përfaqësuesit e sektorit privat 
përpos mësimdhënësve pohojnë se krijimi edhe i një grade 
Master në Pedagogji për Mësimdhënës të AAP-ve në kuadër 
të Universitetit të Prishtinës e minon arritjen e qëllimit të 
synuar. Mungesa e një strukture që mundëson kurse të 
shkurtra për qëllime specifike, përfshirë ato pedagogjike për 
mësimdhënës të AAP-së konsiderohet si frenues si për 
mësimdhënësit/et, ashtu edhe për sektorin privat për 
ndonjë bashkëpunim të mundshëm me komunitetin e 
mësimdhënësve. Futja e “programeve dekorative në nivelin 
e arsimit të lartë që nuk kanë të bëjnë asgjë me tregun e 
punës” është vetëm edhe një mundësi e humbur për t’iu 
përgjigjur nevojave reale të zhvillimit të mësimdhënësve 
(Fokus grupi, shtator dhe salloni, tetor, 2016). Më pastaj, 
një studim tregon se pjesa më e madhe e mësimdhënësve të 
AAP-së kanë nevojë urgjente për zhvillim të vazhdueshëm 
profesional në tre lëmitë kryesore të aftësimit, domethënë: 
1. shërbimet pedagogjike (para-shërbimit dhe gjatë 
shërbimit), 2. aftësim praktik për lëndë specifike për AAP, 
dhe 3. aftësim për zbatim të Kornizës Kombëtare 
(Konsultimi për Strategjinë dhe Zhvillimin, 2016:17), më 
saktësisht që të merren me kurrikulat modulare që bazohen 
në aftësi sipas standardeve profesionale (MASHT, 2016).  
Shumë reforma kanë ndodhur në nën-sektorin e AAP-së 
gjatë dekadës së fundit, ndërsa korniza e kurrikulës është 
duke u reformuar vazhdimisht për t’iu përshtatur qëllimit të 
AAP-së. Zhvillimet e fundit janë të fokusuara në reformat 
thelbësore të kurrikulës që i trajtojnë në mënyrë specifike 
profilet e AAP-së dhe lëndët për 16 kategoritë kryesore në 
kuadër të të cilave hyjnë profilet e AAP-së. Megjithatë, 
sikurse vihet në pah në një studim, “kurrikula e bazuar në 
rezultatet e mësimnxënies nuk përqendrohet automatikisht 
në nxënës/student, e as nuk garanton që ata do të 
përfitonin” por më shumë është mjedisi i mësimnxënies ai 

që e luan rolin kryesor (Cedefop, 2016:2).  
Zhvillimi dhe krijimi i programit master për secilën prej 
këtyre fushave të aftësimit do të mund të paraqiste efekte 
financiare shumë të larta dhe ambicioze në sistemin e 
arsimit të artë, dhe atë të shkollimit të mesëm të lartë - AAP. 
Si i tillë, shpenzimet e përgjithshme në AAP do të viheshin 
në rrezik, pasi që tashmë ato janë shumë të limituara.  
Midis reformave të vazhdueshme sa i përket zhvillimit të 
mësimdhënësve, ky vit karakterizohet nga një nismë e 
rëndësishme e politikave për një mbulim më të gjerë të 
vlerësimit që bazohet në performancën e mësimdhënësve 
nëpërmjet një “testi të performancës,” të cilit do t’i 
nënshtroheshin mësimdhënësit e tërë nivelit para 
universitar të arsimit. Synimi i futjes së këtij testi është 
përmirësimi i cilësisë në tërë sistemin arsimor. Në këtë 
nismë nuk shihen masa ndëshkuese, por më shumë testim 
për qëllime të vlerësimit të nevojave, si një instrument për 
t’i identifikuar kërkesat për aftësim të mësimdhënësit dhe 
për të vendosur për modalitetet se si të trajtohen ato në 
pajtim me filozofinë e mësimit gjatë tërë jetës në Zhvillimin 
Profesional të Mësimdhënësve (Bajrami, 3 shtator 2016). 
Megjithatë, menjëherë pas daljes në dritë të kësaj çështje, 
ajo duhej të hiqej nga agjenda për shkak të reagimeve 
negative shumë të forta dhe rezistencës nga komuniteti i 
mësimdhënësve dhe përfaqësuesit e Sindikatës së Pavarur të 
Arsimit (SBASHK). Sindikata reagoi duke e quajtur këtë 
nismë “denigrim të personalitetit dhe mosnjohje e dijes së 
mësimdhënësve” (Telegrafi.com, 2016). Pavarësisht 
zhvillimit dhe testimit të pjesërishëm të sistemit të 
vlerësimit të performancës së mësimdhënësve, atij i mungon 
përfshirja e gjerë, dhe si rrjedhojë, mësimdhënësit nuk 
mbahen përgjegjës para përfituesve të cilëve ata u 
shërbejnë.  
Kur i krahasojmë këto dy nisma, mesazhi është i qartë: futja 
e gradës master në pedagogji për mësimdhënësit e AAP-së 

në njërën anë dhe mos aprovimi i nismës për vlerësimin e 
mësimdhënësve që do të mund të sillte dëshmi për nevojat 
profesionale dhe sfidat në kapacitetet e mësimdhënësve, në 
anën tjetër, demonstron  ‘veprim në errësirë’.  

Më pas, një studim tjetër tregon se programet e aftësimit 
nuk kanë ardhur si pasqyrim real i nevojave të 
mësimdhënësve për trajnim/aftësim (Likaj & Stanley, 2015).  
Një rreth vicioz i mësimdhënësve të pa përgatitur që më 
vonë do të japin mësim lëndët profesionale/të zanatit 
tashmë haset në nivel të universitetit – institucionet e 
orientuara kah teoria janë të vetmet ato që nxjerrin 
mësimdhënës. Mungesa e moduleve të orientuara në 
praktikë, si dhe ambienti i mësimdhënies dhe mësimnxënies 
në nivelin universitar nuk premton përmirësim të gjendjes. 

6. Tregu i punës 
Pavarësisht rritjes së lehtë ekonomike prej 4.1% në vitet e 
fundit, ekonomia mbetet e varur nga donatorët dhe 97% 
mbështetet në veprimtaritë e bizneseve lokale të klasifikuara 
si mikro-ndërmarrje (me më pak se 10 të punësuar) me 
veprimtarinë më të madhe afariste të fokusuar në shërbime, 
pavarësisht rritjes nga viti 2008 (në 73%) deri në 2013 (në 
66%) (ASK, 2014). Niveli i papunësisë mbetet i lartë (në 
35%). Popullata më e re në Evropë (55.9% e qytetarëve janë 
nën moshën 25 vjeçare) nuk perceptohet si diçka që e forcon 
zhvillimin ekonomik të Kosovës. Në vend të kësaj, popullata 
e re perceptohet si barrë për qeverinë. Çdo vit tregu i punës 
pushtohet nga afërsisht 30,000 punëkërkues të rinj, gjersa 
rritja e tanishme ekonomike gjeneron rreth 15,0000 vende 
të reja të punës në vit. Përveç tjerash, numri i të rinjve të 
moshës 15 deri 24 vjeçare që nuk janë as të punësuar, e as 
në arsim ose aftësim është relativisht i lartë (PPAA). (ASK, 
2014). (shih Tabela 1 nën Tabela specifikuese për të dhëna 
të detajuara për periudhën kohore mes viteve 2009 – 2013). 
Të dhënat nga Anketa e Fuqisë Punëtore (AFP) (ASK, 2015) 
nënvizojnë se gjendja është paksa më e mirë për të 
diplomuarit e AAP-së (norma e papunësisë për AAP-të e 
nivelit të mesëm është 30%, kundrejt 34% të mesatares për 
shkollat e mesme). Megjithatë, në aspektin afatgjatë gjendja 
në tregun e punës nuk u del për mbarë kandidatëve të AAP-
së së mesme; norma e punësimit për kandidatët e AAP-së së 
mesme ka rënë nga 42.5% në vitin 2013 në 36.2% në vitin 
2015 (shih Tabela nr. 4). 
Arritje e mundshme reformës së AAP-së do të ishte  
përfshirja e sektorit privat – i cili kryesisht përbëhet nga 
ndërmarrjet e vogla dhe të mesme (NVM) (në 99,78%) si 
punëdhënësi më i madh në vend (rreth 74% e fuqisë 
punëtore). Një studim tregon se rreth 76% e ndërmarrjeve 
në Kosovë kanë raportuar se mungesa e shkathtësive dhe e 

arsimimit të fuqisë punëtore paraqesin sfida për 
veprimtaritë afariste (Banka Botërore, 2013). Analizat e 
tjera specifike të sektorëve nënvizojnë mungesën e njerëzve 
profesionistë/të aftësuar si të tillë, ndërsa për të punësuarit 
që tashmë janë aftësuar në e shkollimin e mesëm të lartë 
profesional, pamjaftueshmëri në përmbushjen e kërkesave 
të tregut të punës (Rizvanolli, 2014:24; Ahmetaj dhe të 
tjerët, 2016). Në 5 vitet e fundit, boshllëku i shkathtësive 
është rritur nga 10.3% në vitin 2009 në 23.5% në vitin 2013 
(Banka Botërore, 2014).  
Ndër të tjera, të dhënat tregojnë një trend në rënie të 
individëve të arsimuar në aftësimin profesional të punësuar 
në sektorin privat. Ndërsa individët e shtegut të gjimnazit 
ngadalë po fitojnë më shumë vende pune në sektorin privat 
(shih Tabela nr. 4), sektor që përfaqëson punëdhënësin më 
të madh në përgjithësi, kandidatët e AAP-së së mesme po 
fitojnë më pak vende pune (një rënie prej diku 7% nga viti 
2013 deri në vitin 2015). Këto trende mund të jenë qoftë për 
shkak të përvojave të hidhura të punëdhënësve me të 
punësuarit e aftësuar në AAP ose për shkak të përgatitjes më 
të mirë që kanë marrë të diplomuarit në gjimnaze, në 
matematikë dhe në disa aftësi të tjera kyçe (shih pjesën për 
Provimin e Maturës). 
Pavarësisht bindjeve të punëdhënësve, perceptimet e të 
rinjve lidhur me përgatitjen e tyre vetanake për tregun e 
punës nuk janë njësoj sikurse ato të punëdhënësve. Të 
dhënat nga anketa përmbledhëse demonstrojnë se një 
numër relativisht i lartë i të anketuarve konsideronin se 
shkathtësitë dhe njohuritë e tyre janë adekuate me kërkesat 
e tregut të punës. 16.2% e të anketuarve janë pajtuar 
plotësisht dhe rreth 38.6% u pajtuan gati plotësisht me 
deklaratën e mëposhtme: “Niveli i njohurive dhe i 
shkathtësive që unë kam përkon me kërkesat e tregut të 
punës.” Një anketë tjetër përmbledhëse më e fundit u 
shtronte pyetjen të anketuarve lidhur me nevojën për 

aftësim të mëtejmë profesional, dhe rezultatet tregojnë se 
përgjigja mesatare nuk tregonte nevojë për një 
trajnim/aftësim të tillë (2.19 afërsisht baras me vlerën “nuk 
pajtohem”) (Deklarata: “Kam nevojë për aftësim profesional 
shtesë, por jo të nivelit universitar”).  
Papajtueshmëria e tillë e punëdhënësve me të punësuarit 
ose me bindjet e të rinjve sa u përket shkathtësive dhe 
njohurive tregon mungesë të sinergjisë në pritje, mes asaj që 
në njërën anë në fakt e kërkojnë punëdhënësit, dhe asaj që 
punëmarrësit e ardhshëm e perceptojnë, në anën tjetër, dhe 
që ata janë të interesuar dhe të gatshëm t’ia ofrojnë tregut të 
punës. Pas analizës së këtyre gjetjevesipas nivelit të arsimit, 
një pjesë relativisht e lartë e të anketuarve me arsim të 
mesëm të lartë (43%) e kanë paraqitur nevojën në shkallën 
2.49 për aftësim profesional të mëtejmë jo-universitar. 
Megjithatë, të dhënat nuk janë kategorizuar sipas shtigjeve 
(shkollë profesionale/e zanatit ose gjimnaz); andaj, 
shpërndarja e shkallës ndërmjet këtyre dy shtigjeve është e 
panjohur. Ky rezultat, sikurse shumë të gjetura të tjera, 
demonstron se gjendja bazohet në perceptimet e 
përgjithshme të publikut dhe bën thirrje për studime 
kërkimore me të detajuara dhe më të përfshira. 

Të dhënat përkatëse mbi tregun e punës që kanë të 
bëjnë me AAP-në  
Norma e punësimit e të diplomuarve në AAP është rreth 
36.2% duke e bërë atë normën më të lartë të punësimit, të 
arritur nga të diplomuarit në arsimin terciar me 27.5% dhe 
të diplomuarit nga gjimnazet me 21.2% (ASK, 2016). Në 
fillim, këto të dhëna mund të krijojnë një perceptim 
dezorientues se të diplomuarit nga AAP e mesme e lartë po 
ia dalin më mirë se të diplomuarit në arsimin terciar sa i 
përket gjetjes së punës. Megjithatë, kur shikohet norma e 
papunësisë, kjo tablo sigurisht se ndryshon për shkak se të 
diplomuarit nga AAP e mesme e lartë konsiderohen të jenë 

në pozita më të cenueshme, me normën më të lartë të 
papunësisë prej 41.3%. Norma më e lartë e punësimit e të 
diplomuarve të AAP-së krahasuar me të diplomuarit nga 
arsimi terciar (7.9%) mund të shpjegohet me faktin se këta 
të fundit kanë mundësi më të mëdha që të vazhdojnë në 
nivelin arsimor të radhës në fushën akademike, ndërsa të 
diplomuarit nga AAP e mesme e lartë, pas diplomimit kanë 
mundësi shumë të kufizuara për arsim dhe aftësim të 
mëtejmë profesional në nivel pas atij të mesëm, ose niveli 5 
të KKK-së. 
Në anën tjetër, rruga deri tek niveli universitar i të 
diplomuarve të AAP-së duket të jetë më sfiduese kundrejt 
homologëve të tyre nga gjimnazi. Kjo dëshmohet mirë 
përmes rezultateve nga provimi i maturës, që vazhdon të 
jetë shumë i rëndësishëm në mbledhjen e pikëve totale për 
pranim në universitet. Rezultatet nga provimi i maturës i 
nxënësve/studentëve të AAP-së shënojnë përqindjet më të 
ulëta me rreth 50% për të dyja afatet e provimit (qershor 
dhe gusht, 2016). Matematika mbetet lënda dhe shkathtësia 
kryesore që përcakton pranimin në universitet (faqja zyrtare 
e internetit e Provimit të Maturës, 2016), kriter ky që i bën 
të diplomuarit në AAP edhe më të cenueshëm/rrezikuar si 
për regjistrim në universitet në vend ose për aftësim të 
mëtejmë profesional/për zanat nëpërmjet institucioneve 
private. 

(Mos)përputhja e shkathtësive 
Një pasqyrë e përgjithshme për disa nga profilet e ofruara në 
nivelin e mesëm të lartë në AAP mund të nxirret në 
përpjekje për t’i harmonizuar ato me kërkesat e tregut të 
punës (PSAK, 2015).  
Kohëve të fundit është vërejtur se në të vërtetë ekziston një 
mospërputhje mes ofertës dhe kërkesës. Më saktësisht, 
profilet si saldimi dhe hidrauliku janë shumë të kërkuara në 
tregun e punës, por ekziston një interesim shumë i ulët për 

regjistrim në këto profile që ofrohen nga shkollat e AAP-së 
në vend. Përkundrazi, të rinjtë që dëshirojnë të regjistrohen 
i shohin drejtësinë dhe biznesin, inxhinierinë dhe 
përpunimin, si dhe shëndetësinë, si profilet më të 
parapëlqyera, me një interesim gjithnjë në rritje për 
shkencat kompjuterike/TI si profili më tërheqës; këto janë 
profilet që e marrin vëmendjen e shumicës së atyre që hyjnë 
të ri në sistem (Shih Diagramin 1). Shumica e këtyre 
profileve ofrohen në nivel universitar, gjë që krijon tepricë, 
me gjithë faktin se të diplomuarit në biznes nga niveli i 
mesëm i lartë, për shembull, me ndoshta një përvojë 
praktike plotësuese do të mund ta kryenin punën e të 
diplomuarve në universitet në shumicën e pozitave të punës 
të identifikuara në vend. Prapëseprapë të dyja nivelet hapin 
kuota regjistrimi në mënyrë të verbër pa ndjekur kërkesat 
reale nga bota e punës. Ata e ndjekin mentalitetin e 
trashëguar gjatë shumë gjeneratave se sa më i lartë të jetë 
niveli vertikal i arsimit aq mundësi më të madhe për punë 
kanë kandidatët. Papërshtatshmëritë e tilla të sistemit 
shpesh padrejtësisht shihen si konkurruese (Fokus grupi, 
shtator 2016).  
Të dhënat tregojnë se regjistrimet në sektorin e bujqësisë 
janë relativisht të ulëta – me 2,4% - (shih Diagramin 4) dhe 
sipas këtyre të dhënave edhe kërkesa nuk është aq e lartë 
(diku 4%). Megjithatë, studimi duke shikuar efektin e 
sektorit të shkathtësive në sektorët ekonomikë, sugjeron që 
për shkak të përmasës që përbën popullata bujqësore në 
vend dhe pjesës së madhe në krijimin e vendeve neto të 
punës, saktësisht në industrinë e përpunimit të ushqimit 
dhe prodhimin e të lashtave, ky sektor duhet të 
konsiderohet si me potencial të lartë për krijim të 
punësimit, sidomos për gratë(gjë që siç raportohet janë 
aktive por të paraqitura si jo aktive si rrjedhojë e nivelit të 
ulët të produktivitetit për shkak të nën-punësimit potencial 
– Alled, 2015). Profesionet e ofruara në AAP kanë rëndësi të 
madhe në rritjen e këtyre sektorëve ekonomik.  

Pa marrë parasysh legjislacionin ekzistues që e favorizon 
këtë marrëdhënie, niveli i zbatimit është duke ngecur prapa 
në një numër veçorish të blloqeve kryesore të AAP-së si 
zhvillimi profesional i personelit; ndërtimi i kapaciteteve, 
veçanërisht i stafit të shkollës për të siguruar përfitim cilësor 
të aftësive të kërkuara nga tregu i punës, kapacitete në 
menaxhment qendror dhe menaxhment të mesëm të stafit 
për të siguruar bashkëpunim mes shkollave dhe 
ndërmarrjeve, kapacitetet e instruktorëve të cilët do të 
merreshin me praktikantët (ndonëse më pak në numër) të 
angazhuar nëpër ndërmarrje (MASHT, 2015); dhe në fund 
një buxhet shumë i ulët shtetëror për AAP-të në njërën anë 
dhe mungesa e bashkë-financimit nga kompanitë në anën 
tjetër.  
Lajmi i mirë është se një numër i kompanive aktualisht janë 
duke aftësuar të punësuarit me shpenzimet e tyre (GIZ & 
Undesignate, 2016), shenjë kjo që tregon njëfarë interesi 
për përmirësimin e sistemit të AAP-së në tërësi. Sektori i 
financave dhe i bankave e bart flamurin sa u përket nismave 
të aftësimit/trajnimit në vend të punës. Andaj, kjo parasheh 
disa zhvillime në vend sa u përket aspiratave për ta lidhur 
AAP-në me tregun e punës dhe mund të përdoret si një 
moment nxitës për të promovuar dhe mbështetur më tej 
përpjekje të ngjashme. 
Nga shqyrtimi i literaturës janë gjetur një numër storiesh të 
suksesshme në nivelin e bazuar në shkollë. Megjithatë, 
shumica e tyre janë duke funksionuar mbi baza testuese dhe 
nuk janë ngulitur në sistem. Ka pak iniciativë ose tendencë 
për t’i ruajtur këta shembuj të mirë ose për t’i rrënjosur ata 
në sistem. Për shembull, ekziston një projekt i mbështetur 
nga Dhoma e Zanateve e Dortmundit dhe e zbatuar në 
partneritet me Odën Ekonomike të Kosovës (OEK) në 
fushën e automekanikes në formën e trajnimit të 
mësimdhënësve dhe mentorimit. Megjithatë, pas mbarimit 
të këtij projekti, nuk dihet nëse institucionet shtetërore do 

t’i kenë resurset e domosdoshme (financiare) për ta mbajtur 
e vazhduar një projekt të tillë në kuadër të shkollës, e le më 
që ta shumëfishojnë atë (në rast të zbatimit të suksesshëm) 
nëpër shkollat e tjera profesionale ose qendrat e aftësimit. 
Rrëfime të tjera të ngjashme mund të gjenden në projektet e 
tjera të bashkëpunimit me donatorë, qëndrueshmëria e të 
cilëve mbetet në pikëpyetje. Shkollat dhe qendrat e 
trajnimit/aftësimit janë njësoj të vetëdijshme për këto 
çështje (GIZ & Undesignate, 2016), dhe si rrjedhojë kanë 
filluar të kërkojnë mbështetje nga institucionet shtetërore 
dhe sektori privat. Për shembull, qendrat e kompetencës të 
krijuara rishtazi me mbështetje nga donatorët, tashmë po 
ballafaqohen me probleme në furnizimin e ndërtesave të 
tyre “të teknologjisë së lartë” me nevojat elementare si: për 
mallra dhe shërbime, përballim të detyrimeve dhe 
zhvillimin të bazuar në përmbajtje. 

Përgatitja e fuqisë punëtore për tregun e huaj 
Me rreth 30,000 të rinj që hyjnë në tregun e punës dhe me 
vetëm rreth 15,000 vende pune në dispozicion çdo vit, 
Kosova mbetet një derë e mbyllur për shumë punëkërkues të 
rinj, sidomos për ata që janë duke përjetuar  papunësi me 
pasiguri afatgjate, shanset e të cilëve për humbje të 
shkathtësive gjithnjë shtohen.  
Shumica e vendeve të lira të punës të shpallura përmes 
shërbimeve publike të punësimit në vitin 2014 ishin në 
sektorin e shërbimeve (63%), të pasuara nga sektori i 
prodhimit (22%) dhe sektori i bujqësisë (15%) (PES, 2015). 
Prodhimtaria e ulët në sektorin privat dhe mungesa e 
rezultateve në industri e bën të qartë se tregu i punës në 
Kosovë nuk ka kapacitet për të absorbuar krejt “barrën e 
rëndë” qe e pret atë, barrë kjo që po bëhet gjithnjë e më e 
rëndë. Andaj, përgatitja e fuqisë punëtore për tregjet e huaja 
është me rëndësi vendimtare. Institucionet qeverisëse 
relevante si Ministria e Punës dhe e Mirëqenies Sociale 

suksesin e punës së tyre ia atribuojnë angazhimit në 
marrëveshjet dypalëshe. Këto marrëveshje përmbajnë 
aktivitete që i dërgojnë të rinjtë, sidomos ata që kërkojnë 
punë dhe aftësim, që t’i zhvillojnë vendet partnere. Këto 
vende partnere janë kryesisht vendet perëndimore si 
Gjermania, Austria, Zvicra (sigurisht për shkak të lidhjeve 
historike me diasporën në këto vende), ndërsa të rinjtë 
mund të angazhohen në punë sezonale, aftësime 
profesionale/për zanat, aftësim dhe/ose specializim të 
mëtejmë  në rastet e studentëve dhe/ose të diplomuarve të 
mjekësisë.Agjenda shtetërore ka përqafuar idenë e 
“qarkullimit të trurit” si arsyeja kryesore prapa 
marrëveshjeve të tilla. “Avantgarda” e migrantëve me 
shkathtësi një ditë mund që përfundimisht të kthehet në 
Kosovë për periudha të shkurtra ose të gjata për të 
kontribuar me njohuritë, përvojën, investimet e tyre dhe 
mënyrat e tjera për ta mbështetur atdheun e tyre. (Ministri i 
MPMS-së, Abrashi, nëntor, 2016).  
Më pastaj, është e qartë se përgatitja për tregjet e huaja 
është bërë pjesë e rëndësishme e agjendës shtetërore. Në 
nivel të politikave, kjo nismë është pasqyruar në futjen e 
Kornizës Kombëtare të Kualifikimeve në përputhje me 
Kornizën Evropiane të Kualifikimeve. Dëshmitë tregojnë se 
të diplomuarit e AAP-së të nivelit 5 dhe më poshtë përbëjnë 
pjesën më të madhe të fuqisë punëtore të kërkuar në vendet 
e BE-së (Salloni i D4D - Danuza, 2016). Bisedat për 
përgatitjen e fuqisë punëtore të Kosovës për tregun e huaj të 
punës fillojnë me mësimin e gjuhëve të huaja e deri te ofrimi 
i kualifikimeve fillestare të AAP-së në profilet që përkojnë 
me nevojat dhe kërkesat e vendeve nikoqire.  Për ta 
parandaluar  “brain drain [shpërnguljen e trurit]”, një masë 
e re shtetërore fokusohet në harmonizimin mes Kosovës dhe 
kërkesave të tregut të BE-së me shpjegimin kryesor që 
qëndron në idenë që vetëm kur të demonstrohet se nuk ka 
vende relevante të lira të punës brenda vendit, 
punëkërkuesit kosovarë mund t’i plotësojnë kushtet për 

platformën e migrimit për punë  (Sauer, tetor 2016).  
Sot, Kosova është nikoqire e një numri organizatash që 
ofrojnë programe ndërmjetësimi me detyrën kryesore të 
dërgimit të kosovarëve të interesuar për në Gjermani dhe 
nganjëherë në Zvicër për sistem të dyfishtë të aftësimit 
profesional, i ashtuquajturi Ausbildung (një formë e caktuar 
e stazhit të praktikës). Vetëm Gjermania ka pritur rreth 
400-500 të rinjë përmes programeve të ndryshme zyrtare 
vetëm në 3 vitet e fundit (GIZ, HWK Dortmund dhe OEK-u, 
Diakonie Kosova, QEAP Heimerer). Kjo tendencë është 
duke u rritur shpejt përmes së cilës kandidatët e interesuar 
për zanate/profesione në ndërtimtari dhe shëndetësi 
përbëjnë normën më të lartë të ikjes. Janë kryesisht 
partnerët zhvillimorë, organizatat qeveritare, institucionet 
private të aftësimit dhe vetë kompanitë që i financojnë 
programet e tilla. Ministria e Punës dhe e Mirëqenies 
Sociale në parim është duke e mbështetur këtë iniciativë të 
nxitur nga donatorët; megjithatë ende nuk ekziston 
modaliteti i bashkë-financimit të një iniciative të tillë.  
Pavarësisht rolit kyç që luan sistemi i mesëm i lartë i AAP-së 
në përgatitjen e fuqisë punëtore të ardhshme për tregun e 
huaj të punës, pengesa kryesore gjendet në rrënjët e thella të 
formimit arsimor. Rezultatet nga një numër i intervistave të 
gjithanshme kanë dhënë mesazhe interesante për 
institucionet e arsimit dhe aftësimit në Kosovë sa i përket 
ofrimit të shkathtësive (GIZ, Undesignate, 2016). Vështirësi 
e spikaturështë raportuar sa u përket shkathtësive në 
matematikë, një pengesë kjo e konfirmuar edhe nga nivelet e 
arritshmërisë në provimet e jashtme, më konkretisht 
arritshmëria në matematikë në provimin e maturës (shih 
Fig.2) dhe kohëve më të fundit përmes rezultateve të 
Programit për Vlerësim Ndërkombëtar të Nxënësve (PISA). 
Deri në një shkallë, integrimi në kulturën e punës tashmë 
është pjesë e kurrikulës së shkollave të AAP-së; për 
shembull, nxënësit mësojnë për mjetet e mirëmbajtjes, 

makineritë dhe pajisjet e tjera; aftësinë për të punuar me të 
tjerët; menaxhimi i konfliktit dhe komunikimi, etj. Është e 
qartë se ajo që është mbjellë në nivelin fillor dhe të mesëm 
të ulët do të korret në nivelet e tjera dhe më vonë në tregun e 
punës. Vlerësimi i PISA-s ka ndodhur vitin e kaluar për herë 
të parë në Kosovë. Raporti përfundimtar i publikuar rishtazi 
ka shpalosur rezultate jo aq premtuese përkitazi me 
sistemin arsimor të Kosovës. Nga 72 vende pjesëmarrëse, 
Kosova rangohet si vendi i tretë me performancën e 
përgjithshme më të ulët dhe me performancën më të ulët në 
Ballkan. Kjo ishte përpjekja e parë e këtij lloji në vend dhe 
hodhi dritë mbi diçka që deri në një mase dihej tashmë por 
kësaj here bazuar në dëshmi shumë të matshme. Në këtë 
frymë, shqetësimet lidhur me cilësisë së arsimit janë nxitur 
në mënyrë më të fuqishme. Partnerët zhvillimorë 
ndërkombëtarë dhe organizatat supra-nacionale po bëjnë 
thirrje për ndërhyrje të shpejta dhe urgjente të Qeverisë në 
reformat e thella duke deklaruar se rezultatet e PISA-s duhet 
të shërbejnë si një “trampolinë për sistemin arsimor të 
Kosovës” (PSBE-së dhe të tjerët., 2016). Shumë ekspertë 
vendorë kanë pritur që rezultatet e PISA-s vetëm do të 
konfirmonin atë që tashmë dihej për cilësinë e arsimit në 
vend dhe ata deklarojnë se përgjegjësia për shkaktimin e 
kësaj gjendje është njësoj e përbashkët për të gjithë ata që 
janë të përfshirë (Thaçi, 2016).  

Figura 2 Arritshmëria e nxënësve në provimin shtetëror të 
maturës 

 
Burimi: MASHT, 2015, Raporti vlerësues i PSAK-ut, 2011-2016. 
(Vlerësimet nga ekipi vlerësues) 
Përveç tjerash, njohja e kualifikimeve në vendet tjera nuk 
premton rrugë të papenguar në tregun e jashtëm ose në 
mundësi të mëtejme të arsimit ose të aftësimit, me 
përjashtim të programeve të sistemit të dyfishtë – 
Ausbildung7. Për ta plotësuar këtë pasqyrë, siç është vënë në 
dukje më lart, kompanitë që i presin të rinjtë kosovarë për 
aftësim profesional në sistemin dual/ ‘Ausbildung’ ankohen 
për aftësitë e të rinjve në matematikë. Shumica e këtyre 
punëtorëve të rinj u nënshtrohen mësimeve ekstra-
kurrikulare në matematikë, që ofrohen nga kompanitë me 
qëllim që ta zënë hapin me kolegët e tyre nga Gjermania dhe 
vendet e tjera të BE-së.   
Me kusht që KKK-ja të shërbejë si një pikë reference për 

                                                        
7 Sistemi i dyfishtë i arsimit dhe aftësimit profesional në Gjermani vijohet 
pjesërisht në shkollë e pjesërisht në një kompani të vërtetë. Koha e kaluar në 
kompani shtohet gradualisht me kalimin e viteve (me më së shumti gjithsej 3.5 
vite). 

nivelin e kualifikimeve në aspektin e pajtueshmërisë, 
bartshmërisë ose sinkronizimit me vendet e tjera, njohjes 
ndërkombëtare të kualifikimeve—pavarësisht futjes së një 
numri të standardeve të profesioneve/zanateve në Kosovë—
kjo mbetet objekt i procedurave shumë të detajuara dhe 
rigoroze të vendeve nikoqire. Për shembull, një person që 
kërkon një punë në Gjermani si saldues i nënshtrohet 
procesit të njohjes së kualifikimit që përfshin një numër 
hapash specifik për atë vend (që shkojnë përtej akteve 
ligjore të nivelit të BE-së) që bartin kosto relativisht të larta 
(ZAV, 2016). 
Dëshmitë e paraqitura më lart (Diagrami 4: Profilet me 
normat më të larta të regjistrimit në AAP kundrejt 
tendencës për (shkathtësi) për punë) tregon trendet e 
rëndësishme ndërmjet normave të regjistrimit kundrejt 
punësueshmërisë në Kosovë. Më saktësisht, të dhënat nga 
sektorët e teknologjisë informative dhe shëndetësisë 
demonstrojnë një shembull tipik të mospërputhjes ndërmjet 
kërkesave të tregjeve vendore të punës dhe atyre të huaja. 
Gjersa teknologjia informative (TI) renditet si numër një në 
listën e profesioneve/zanateve/punëve për nga rëndësia, që 
kërkohen në shumicën e tregjeve perëndimore, Kosova nuk 
ofron një zhvillim të qëndrueshëm të tregut në këtë sektor 
(STIKK, 2013). Të dhënat tregojnë se regjistrimi në profilet 
e TIK-ut në AAP-të janë 10%, ndërsa tendenca e punës është 
duke u zhvilluar ngadalë në 1%. E njëjta është e vërtetë për 
profesionet e shëndetësisë në nivelin e mesëm të lartë në 
AAP-të, të cilat janë të ranguara mirë në listën e dhjetë 
profesioneve më të kërkuara në vendet perëndimore 
evropiane (ZAV; BASK, BI, EIÄ, 2016). Diskutimet e para 
mbi bashkëpunimin me diasporën në sektorin e TIK kanë 
filluar kohëve të fundit në një përpjekje për të identifikuar 
fuqitë dhe kapacitetet e përbashkëta të individëve vendorë 
dhe kompanive në Kosovë me homologët e tyre në diasporë. 
Ekzistojnë nisma të ngjashme që janë duke vazhduar në 
sektorin e ndërtimit, por nuk është realizuar shumë sa i 

përket AAP-së, pavarësisht perceptimit të përgjithshëm se 
ekziston një numër i madh i gjeneratës së tretë i diasporës 
(ata të cilët kryesisht kanë lindur pas vitit 1985)  të 
regjistruar ose të diplomuar nga programet e dyfishta të 
aftësimit profesional në Gjermani, Zvicër dhe Austri. Të 
dhënat janë të pakta edhe në këtë aspekt; andaj, është e 
vështirë të iniciohen masa konkrete pa pasur shifra lidhur 
me kapacitetin e diasporës në AAP dhe potencialin e tyre për 
bashkëpunim me sistemin e vendit të tyre të origjinës. 

Kërkesat dhe kushtet e tregut të punës kundrejt 
mundësive në sistemin e AAP - çështjet problematike 
Ofruesit e të dhënave që janë në dispozicion sa i përket 
arsimit, tregut të punës dhe fuqisë punëtore (Agjencia e 
Statistikave) dhe ministritë përkatëse në vend i raportojnë 
informatat dhe trendet vetëm bazuar në vitet paraprake. 
Ofruesit e të dhënave janë shumë të centralizuar, gjë që i 
detyron të kenë bashkëpunim të fortë dhe të menaxhueshëm 
ndërmjet akterëve kryesore të përfshirë. Prapëseprapë 
ekziston një ndërveprim dhe komunikim i kufizuar, që 
ndikon që të dhënat të mbeten të shkapërderdhura dhe 
nxirren nga metodologjitë dhe instrumentet të pa 
harmonizuara. Si rrjedhojë e kësaj, analizat për 
parashikimin e nevojës për shkathtësi ende nuk janë atje 
(Konsultimi për Strategji ghe Zhvillim, 2016) pavarësisht se 
ekziston iniciative në nivel të politikave që veq janë në vend, 
specifikisht  për sektorët që mbulohen nga ofrimi i AAP-së 
(Qeveria e Kosovës, 2015, NERP). 
Bazuar në informatat dhe dëshmitë në dispozicion, çështjet 
e mëposhtme janë problematike për sa i përket lidhjes 
ndërmjet AAP-së dhe tregut të punës:  i. Shpesh analizat 
mbi tregun e punës ndërmerren automatikisht me anë të 
ekzaminimit të shpalljeve për vende të lira të punës. Një 
analizë e tillë është e paplotë pasi që rekrutimi kryesisht 
bëhet përmes lidhjeve familjare dhe shoqërore (familja, 

miqtë, të afërmit, sindikatat, etj.) (AFP, 2014, UNDP, 2016). 
ii. Mbetet e vështirë që të përfitohet një pasqyrë më e mirë e 
shkathtësive të kërkuara kundrejt shkathtësive të fituara, 
duke qenë se punëdhënësit nuk kanë një ide të qartë lidhur 
me profilet e kërkuara nga të punësuarit e tyre. Prandaj, 
studimet sasiore tregojnë nevojë më të madhe për 
‘shkathtësitë e buta,’ (USAID, 2015) ndërsa studimet 
cilësore (përfshirë bisedat dhe intervistat me kompanitë) 
tregojnë më shumë nevojë për shkathtësi teknike dhe 
profesionale të pastra. Metodologjitë e aplikuara për 
analizimin e tregut të punës shpesh vihen në pyetje duke 
pasur parasysh këto pretendime kundërthënëse; andaj 
informatat dhe fidbeku nga punëdhënësit mbeten të pakta. 
Si prioritet më i lartë por edhe si sfida më e madhe është 
raportimi i duhur i përshtatshmërisë dhe relevancës së 
shkathtësive të fituara kundrejt atyre të kërkuara. Kërkimi i 
një vendi pune dinjitoz ose thjesht ekzistimi në tregun e 
punës nuk do të thotë që dikush i posedon ose i ofron 
shkathtësitë që kërkon tregu i punës. Si rrjedhojë, mbi-
kualifikimi ose nën-kualifikimi raportohet si mospërputhje 
ndërmjet aftësive të kërkuara kundrejt atyre të fituara. Kjo 
mospërputhje shpesh i atribuohet cilësisë së nën-sektorëve 
të caktuar të arsimit dhe aftësimit dhe jo mundësive për 
akomodim në  tregun e punës. iv. Një vëzhgim tjetër ka të 
bëjë me arsyen prapa krijimit të vendeve të punës ose 
bizneseve në përgjithësi. Sugjerohet se “shumica e bizneseve 
kosovare krijohen për shkak se janë të shtyrë nga nevoja” 
(USAID, 2014:29), që do të thotë se nuk ka alternativa të 
tjera në botën e punës, dhe si rrjedhojë bizneset dhe 
veprimtaritë afariste fillohen nga detyrimi dhe jo për shkak 
të mundësisë dhe potencialit për zhvillim ekonomik 
(USAID, 2014). v. Në fund, tipari që e bën marrëdhënien 
ndërmjet tregut të punës dhe sistemit të AAP-së më pak të 
favorshëm dhe më sfidues është mungesa e mundësive për 
aftësim në sistemin e aftësimit të mëtejmë pas shkollimit të 
mesëm. Pavarësisht përpjekjeve për ta ofruar këtë nivel në 

institucionet publike, më saktësisht në qendrat e 
kompetencës, kjo ende nuk ka ndodhur. Si pasojë e kësaj, 
punëdhënësit raportojnë përgatitje më të lartë tek 
kandidatët me arsim të lartë, d.m.th., më shumë të 
diplomuarit nga universiteti se sa të diplomuarit nga AAP-ja 
e mesme e lartë. Sipas një ankete të kërkesës së tregut të 
punës (AKB, 2014), “38% deklaruan se të diplomuarit nga 
shkollat profesionale ishin tërësisht të papërgatitur për 
punët në fushën e tyre të studimit, ndërsa vetëm 6.1% 
deklaruan të njëjtën gjë për të diplomuarit nga universiteti” 
(USAID, 2014: 30). Probleme të ngjashme strukturale 
ekzistojnë në kuadër të sistemit publik që i shtyjnë të rinjtë 
të mbështeten në institucionet private – ndonëse janë më 
pak në numër – që ofrojnë nivelin e aftësimit profesional 
pas shkollimit të mesëm, edhe kjo një pasojë që bart kosto të 
lartë. Në një mjedis tjetër, ku krijimi i institucioneve private 
është i rregulluar, kjo do të organizohej përmes një 
aranzhimi jofitimprurës, ku fitimi i nxjerrë pikë së pari do të 
shkonte te investimi qarkor në kuadër të institucionit dhe 
për përmirësimin e cilësisë. 

Instrumentet dhe llojet e bashkëpunimit ndërmjet AAP-
së dhe tregut të punës 
Pavarësisht një larmie të gjerë të marrëveshjeve ndërmjet 
shkollave profesionale dhe kompanive/punëdhënësve 
potencialë, ato mbeten thjesht individuale dhe nuk e 
përfshijnë tërë sistemin.  Kohëve të fundit MASHT-i ka 
ndërmarrë iniciativa që të nënshkruajë MiM-e me 
kompanitë nga sektorë të ndryshëm për bashkëpunim me 
shkollat e AAP-së përmes pranimit të nxënësve/studentëve 
për qëllime të praktikës profesionale. Kjo është paraparë me 
kornizën e Strategjisë për Përmirësimin e Praktikës 
profesionale në Kosovë 2013-2020 (2013). Se a do të mund 
MiM-et t’i përmbushin apelet, kushtet dhe afatet mbetet për 
t’u parë, në varësi të “vullnetit të mirë” të kompanive. 
Shpesh raportohet se nuk ka stimuj për kompanitë që 

ofrojnë praktikë dhe/ose stazh të praktikantit për nxënësit e 
AAP-së ose punë për të diplomuarit. Shumica dërmuese e 
akterëve kryesisht i referohen lirimit nga tatimet ose 
zvogëlimit të tyre si stimuli kryesor. Megjithatë, një masë e 
tillë nuk kuptohet rëndom në mënyrë të përbashkët sa i 
përket qasjes nga sektori privat dhe shkollat. Kjo e fundit i 
referohet rezultateve të nxënësve dhe rezultateve të ofruara 
në formën e vlerës së shtuar. Kjo duhet të shërbejë si 
motivim kyç për kompanitë që t’i pranojnë nxënësit dhe të 
diplomuarit e AAP-ve pa pasur nevojë të investojnë në 
ndërtimin e kapaciteteve, me kusht që ata t’i fitojnë aftësitë 
kryesore gjatë praktikës profesionale (Fokus grupi, 2016).  
Janë hasur praktika të mira tek disa shkolla.Edhe ky studim 
sikurse burimet e tjera kanë hasur në hapa shumë të 
rëndësishëm që shkollat kanë ndërmarrë - me ose pa 
përkrahjen e organizatave donatore ose partnerëve 
zhvillimore - në drejtim të sjelljes më afër të punëdhënësve 
tek shkollat dhe anasjelltas. Megjithatë, këto iniciativa 
ndërtohen rreth modaliteteve të kufizuara në drejtim të 
bashkëpunimit ndërmjet AAP-së dhe tregut të punës, 
domethënë: iniciativat e ndërmarra nga shkollat me synimin 
për të gjetur vende për vendosjen studentëve/të aftësuarve 
në praktikën e detyrueshme (sipas kurrikulës) në kompani 
që do të mund të rezultonte në punësim; iniciativat e 
ndërmarra nga nxënësit/studentët përmes lidhjeve 
familjare, miqve dhe/ose afrimit të drejtpërdrejtë te 
kompanitë; si dhe format e tjera që kanë dalë së fundmi 
kryesisht përmes mbështetjes së donatorëve, përbëjnë 
pjesëmarrjen e kompanive në aftësimin profesional të 
mësimdhënësve në objektet shkollore, ku trajnimet 
aftësuese ofrohen nga ekspertët ndërkombëtarë (një shkollë 
në Prizren - “11 Marsi” dhe një në Prishtinë - “Shtjefën 
Gjeçovi” 2016 në bashkëpunim me organizatën 
donatore/GIZ, Odën Ekonomike të Kosovës dhe Odën e 
Zanateve të Dortmundit). Institucionet private kryesisht të 
AAP-së pas shkollimit të mesëm në anën tjetër po lindin të 

shtytura nga nevoja dhe/ose janë të harmonizuara qoftë me 
tregun vendor apo ndërkombëtar (më shumë perëndimor) 
të punës. Programet e reja të aftësimit profesional në TIK, 
shëndetësi, tekstil dhe dizajn të kostumeve paraqesin  
dëshmi për rritje në ofrimin e disa profileve që kërkohen me 
të madhe në cilëndo prej këtyre tregjeve.    
Sigurisht bashkëpunimi ndërmjet AAP-së dhe tregut të 
punës nuk kufizohet vetëm te nxënësit dhe/ose të 
diplomuarit. Përkundrazi, bashkëpunimi përfshin 
shfrytëzimin e përbashkët të hapësirave të punës ndërmjet 
mësimdhënësve dhe instruktorëve të shkollës dhe 
instruktorëve/mbikëqyrësve të kompanisë. Në një vijë me 
trendet ndërkombëtare dhe përpjekjet për t’i sjellë 
institucionet e AAP-ve më afër industrisë, “shkëmbimi” 
është një masë shumë e rekomandueshme për akterët e të 
dyja mjediseve të aftësimit – mësimdhënësit dhe trajnerët – 
që të punojnë së bashku me kompanitë për të kaluar më 
shumë kohë në objektet e njëri-tjetrit: “….ashtu që  
mësimdhënësit dhe trajnerët e arsimit/aftësimit profesional 
[do të mund] t’i përditësojnë njohuritë e tyre dhe trajnerët e 
aftësimit profesional në firma [do të mund] t’i ngrisin në një 
shkallë më të lartë shkathtësitë e tyre pedagogjike“ (OECD, 
2011:5). Kjo do të mund t’i plotësonte boshllëqet të cilat 
mësimdhënësit e kontraktuar nuk kanë kapacitetin t’i 
mbulojnë. Vendet si Austria kanë shkuar më tutje me këtë 
aranzhim duke bashkëpunuar me industrinë duke u 
mundësuar mësimdhënësve një turn pune me orar të 
pjesshëm në objektet ku ndodh prodhimi dhe puna praktike. 
Përvoja e tillë vërtet është e detyrueshme (OECD, 2010). 

7. Vendet e punës në të kaluarën dhe ato 
në të ardhmen 
Trendet dhe vlerësimet sa i përket zhvillimit demografik për 
të ardhmen ofrojnë dëshmi për një rritje shumë të shpejtë të 
popullatës që kanë moshën për punë në dekadën e 
ardhshme. Numri i madh i punëkërkuesve të rinj që hyjnë 
në tregun e punës megjithatë nuk do të përkojë me numrin e 
njerëzve që hyjnë në moshën e pensionimit (Recura 
Financials, 2014). Duke e thënë këtë, pritet që në pesë vjetët 
e punës, 110,000 të rinj do të hyjnë në tregun e punës por 
vetëm rreth 60,000 do të dalin nga tregu i punës (Strategjia 
Sektoriale e Kosovës, 2009).  
Me gjithë disa parashikime afatshkurtra për sektorët me 
potencial, nuk ka projeksione të grupeve specifike të 
shkathtësive që do të kërkohen në aspektin afatgjatë në 
Kosovë. Vendit i mungojnë të dhëna të përditësuara dhe të 
besueshme si dhe sisteme dhe metodologji për sa i përket 
grumbullimit të të dhënave - të gjithë këta faktorët që janë 
“duke e penguar një analizë të plotë të tregut të punës” (EU, 
2016).   
Analiza e sektorit, e kohëve të fundit, vë në pah rolin “e 
fshehur” të prodhimit bujqësor, i cili, përkundrazi, 
raportohet si me potencial të lartë për eksport (Recura 
Financials, 2014). Për më tepër, sektorët e metaleve dhe të 
drurit po ashtu janë duke marrë hov. Është konstatuar se 
druri mbledh të ardhurat më të mëdha nga tregu vendor, 
dhe rreth 15% e bizneseve në sektorin e drurit i eksportojnë 
produktet e tyre. Të rinjtë zënë 40% të punësimit të 
përgjithshëm në këtë sektor (Konsultimi për Strategji dhe 
Zhvillim, 2016: 8-9). Është fuqia punëtore profesionale e 
aftësuar që perceptohet si më tërheqësja në radhët e 
punëmarrësve për punëdhënësit e këtyre sektorëve (UNDP, 
2013). (Referenca: UNDP, 2013, Raporti i Zhvillimit 
Njerëzor në Kosovë 2012: Sektori Privat dhe Punësimi, 



Stimujt për reformë 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 
 

 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 
72 

Prishtinë.) 
Së fundi, TIK ka marrë më shumë vëmendje nga politikë-
bërësit dhe organizatat e donatorëve për potencialin e saj të 
lartë si për rritjen ekonomike vendore ashtu edhe atë 
ndërkombëtare. Ekzistojnë fusha të kufizuara ku bizneset e 
TIK presin rritje vendore dhe një numër i madh sektorësh 
mbeten të nën-shërbyera me shërbime të TIK, rrjedhimisht 
nga sektori i TIK. Megjithatë, kur janë krahasuar përballë 
një numëri treguesish, pionierët e TIK në pjesën më të 
madhe të tyre, duke përfshirë përqindjen më të madhe, janë 
biznese që eksportojnë krahasuar me sektorët e tjerë  
(STIKK, 2013:7). Ndonëse të pakta në numër, është 
konstatuar se sektori i teknologjisë së informacionit në 
Kosovë “…praktikisht është segmenti i vetëm që faktikisht 
ka eksporte” (STIKK, 2013:17).  
Pavarësisht bindjes së pranuar gjerësisht se ndikon në 
zhvillimin e teknologjisë dhe rolin e saj të pamohueshëm në 
ndryshimin e mënyrës se si ne punojmë dhe jetojmë, 
politikat dhe praktikat nuk janë të harmonizuara si duhet. 
Shfrytëzimi i makinerive, pajisjeve dhe mjeteve që varen me 
të madhe nga teknologjia  më shumë varet nga ekspertiza e 
jashtme. Makineritë, në anën tjetër, thjesht importohen nga 
vendet perëndimore që tashmë janë të përfshira në valën e 
shpejtë të ndryshimeve teknologjike, vende, fuqia punëtorë 
e të cilave tanimë ngadalë po zëvendësohet nga teknologjia. 
Sipas një studimi, vendet në zhvillim janë në rrezik të "de-
industrializimit të parakohshëm," nga e cila punët që 
kërkojnë shkathtësi të ulëta zhduken para se vendet me të 
ardhura të ulëta të pasurohen (Schiller, 2016).  
Në kohërat e lulëzimit të post-internetit dhe në kohërat kur 
“teknologjia po e transformon mënyrën se si punojmë” 
thuhet se shkathtësitë e kërkuara nga tregu po ndryshojnë 
dhe sistemet arsimore prapëseprapë janë shumë të sfiduara 
nga ndryshimet shumë të shpejta dhe po luftojnë për ta 
mbajtur hapin. Gjersa shumë vende të zhvilluara tashmë po 

i frikësohen automatizimit ku Kina shënon shkallën më të 
lartë në 77% (35% e vendeve të punës në Mbretërinë e 
Bashkuar, 47% në SHBA, vendet e OECD-së si tërësi me një 
mesatare prej 57%), akterët në fushën e arsimit ende i 
rezistojnë idesë së automatizimit si të tillë e le më rreziqet që 
kjo mund t’i paraqesë tërë tregut të punës dhe fuqisë 
punëtore. (Business Insider, 22 tetor 2016). Vendet si 
Australia janë duke bërë projeksione të avancuara sa u 
përket profesioneve kundrejt një grupi të caktuar të 
dimensioneve të shkathtësive.  Në këto shkathtësi hyjnë 
shkathtësitë interaktive, njohëse dhe motorike. Në 
përmbledhje, një studim ka konstatuar se “kërkesa për 
shkathtësi interaktive dhe njohëse parashihet të rritet, 
ndërsa kërkesa për shkathtësi motorike me gjasë do të bie” 
(QKHAP, 2008). Ndryshimet në këto tri grupe të 
shkathtësive shpjegohen me ndryshimet teknologjike, ku 
sugjerohet se kjo e fundit i plotëson shkathtësitë motorike 
dhe se të vetmet shkathtësi “imune” ndaj automatizimit janë 
ato ku përfshihen karakteristikat kreative dhe ndër-
personale. Megjithatë, profesionet/zanatet që kanë më 
shumë të bëjnë me shtegun profesional, d.m.th., 
ndërtimtaria, ngulmojnë në ruajtjen e shkathtësive motorike 
ende, për shkak të kërkesës së lartë. (Pappas, 1998 në 
QKHAP, 2008:24). 
Një studim tjetër ka gjetur se njerëzit më së paku të 
arsimuar në botë e perceptojnë automatizimin e vendeve të 
punës si më pak kërcënues. 
Në dritën e diskursit ndërkombëtar sa i përket zhvillimit të 
ardhshëm të shkathtësive në kontekstin e Kosovës paraqitet 
si vijon: prioritetet e identifikuara në dokumentet e 
parashikimeve strategjike në Kosovë përqendrohen në 
zgjerimin e zhvillimin e shkathtësive për ndërmarrësi 
(Shkathtësitë 2020, 2015). Zhvillimi bazik i shkathtësive në 
zgjidhjen e problemeve, të menduarit kritik, hulumtim, 
punë ekipore dhe media digjitale mbeten sfidat më të mëdha 

në të gjitha nivelet e arsimit. (Skills 2020, 2015:21). 
Arsimi në lidhje me ndërmarrësinë është njëri nga 
dimensionet strategjike në të cilat AAP-ja do të mund të 
ndikonte sa u përket zhvillimeve në ekonomi dhe në tregun 
e punës në vend. Kjo do të thotë jo vetëm mbështetjen e 
ndërmarrësisë dhe shkathtësive për ndërmarrësit, por edhe 
nxitjen e sjelljes sa i përket ndërmarrësisë e punëmarrësve 
të ardhshëm të cilët duhet të jenë në gjendje ta menaxhojnë 
jetën e punës dhe karrierën. 
Korniza e re e kurrikulës, e cila është duke u hartuar në 
Kosovë, sendërtohet mbi arsimin që bazohet në aftësi dhepo 
i ndjek përshkruesit e rezultateve të mësimnxënies dhe 
bazohet në gjashtë fusha kryesore të kompetencës dhe 
ndërmarrësia si aktivitet aspirohet përmes lëndës “Jeta dhe 
Puna”. Në kuadër të kornizës së re në fjalë janë zhvilluar 
njëzet e një kurrikula të reja. 
Njëra nga sfidat më të mëdha në sjelljen e sistemit të AAP-së 
më afër tregut të punës dhe anasjelltas është perceptimi se 
kompanitë nuk janë shumë të vetëdijshme dhe të 
informuara në lidhje me shkathtësitë që ata duhet t’i 
kërkojnë nga punëmarrësit potencial, dhe ata nuk paraqesin 
asnjë projeksion ose vlerësim për kërkesat e tyre afatgjata 
por më shumë përqendrohen në ato të tanishmet.  Studimet 
me punëdhënës konstatuan se shkathtësitë e buta janë ato 
më të kërkuarat, më saktësisht komunikimi, shkathtësitë për 
gjuhë dhe ato menaxheriale (USAID, 2015). Përkundrazi, 
një analizë ndërkombëtare sugjeron se shkathtësitë e buta 
ose të përgjithshme shpesh mbivlerësohen/mbi-rangohen. 
Studimi i njëjtë shkon më tej duke pretenduar se 
shkathtësitë si “shkathtësitë interaktive, puna ekipore dhe 
inteligjenca emocionale [që punëdhënësit] e kërkojnë nuk 
është çështje e shkathtësisë, por më shumë e vullnetit." 
(QKHAP, 2015:18). 
Në Kosovë, kërkesa për shkathtësi vazhdimisht 

udhëzohet/drejtohet nga BE-ja. Ndryshimet, dhe si 
rrjedhojë rreziku që automatizimi i vendeve të punës 
paraqet në zonën e BE-së nuk do të jetë përjashtim për 
Kosovën, një vend që aspiron integrimin në BE dhe 
prodhimin e fuqisë punëtore për tregjet e jashtme. 
Kosova në masë të madhe është ekonomi e varur nga 
importi, ku vetëm ndërmarrjet që përdorin impute 
materiale dhe ose furnizime të origjinës së huaj janë të larta 
në Kosovë (në 85%) krahasuar me vendet e ECA-s dhe 
vendet me të ardhura të ulëta (Bank Botërore, 2015). Kjo 
paraqet një rrezik tjetër potencial për automatizimin e 
vendeve të punës, për shkak se makineritë e nevojshme do 
të importohen nga vendet e tjera dhe nevoja për ta zotëruar 
shfrytëzimin e makinerive të tilla do të jetë pjesë e 
pandashme e procesit të shkathtësive. Kur zhvillimi 
teknologjik nuk takon individët në atë kohë dhe nën 
rrethanat për të cilat ata janë më të përgatitur, “papunësia 
teknologjike” (Dvorsky, 2014) mund të mos i ikë valës së saj 
edhe në Kosovë.  

8. Rekomandime 
Rekomandimet sendërtohen mbi çështje më esenciale të 
paraqitura në rrjedhën e këtij dokumenti të politikave dhe 
më detajisht kërkojnë t’i trajtojnë pjesët përbërëse të AAP-
së. 

Qeverisja 
Institucionet ministrore kyçe, agjencitë dhe organet e 
pavarura, si dhe komunat përkatëse e udhëheqin sistemin e 
AAP-së. Megjithatë, ekziston një veçanti që shkaktohet nga 
paraqitja e institucioneve të reja dhe e valëve që pasuan me 
dorëzimin e detyrave në njërën anë, dhe mungesa e 
kapaciteteve dhe e përgatitjeve në anën tjetër.  Ekziston 
nevoja e ngutshme për sqarim të roleve, përgjegjësive dhe e 
detyrave dhe para së gjithash me mbi të gjitha e 
mandatit/dhe e kufijve të secilit institucion dhe hisedar të 
AAP-së. MASHT-i si bartës i përgjegjësisë së politikë-bërjes 
duhet të hartojë një organogram të qartë të bashkëpunimit 
sistemor me KAAP, AAAPARr dhe KKK, në mënyrë që të 
flasin në mënyrë më koherente me studentët/nxënësit/të 
trajnuarit si dhe me tregun e punës. Mospërputhjet në 
legjislacionin sekondar të demonstruara nëpërmjet Tabelës 
analitike mund të shërbejnë  si referencë për të nënvizuar 
nevojën për ndërtim të kapaciteteve sa i përket hartimit të 
ligjeve përkatëse për AAP-në, ekspertiza e të cilëve duhet të 
veçohet nga shtigjet e tjera të arsimit, duke qenë se aktet 
nën-ligjore që e rregullojnë çështjet e AAP-së në të shumtën 
do të duhej t’i trajtonin dy aspekte: arsimin dhe ekonominë, 
rrjedhimisht tregun e punës. Qeverisja e AAP-së duhet të 
jetë në gjendje të ndërmarrë monitorim më të avancuar dhe 
të rregullt të legjislacionit. Është koha e fundit për 
qeverisjen e AAP-së që të shtyjë përpara sistemin e 
vlerësimit të performancës në kuadër të MASHT-it, DKA-ve 
dhe institucioneve arsimore. Për më tej, ligji mbi komunat 
qërregullohet bazuar në agjendën e decentralizimit, ka 

nevojë për rikonsiderim më saktësisht për AAP. 
Dedcentralizimi i AAP perceptohet si pengesë kryesore në 
qeverisjen cilësore. 

Lidhja ndërmjet AAP-së dhe tregut të punës 
Duhet pasur parasysh se sistemi fillestar i AAP-së në Kosovë 
është kryesisht sistem i bazuar në shkolla që nuk mund të 
zëvendësohet nga një sistem i bazuar në kompani ose në 
punë. Më shumë do të duhej të hulumtoheshin mundësitë 
për përbrendësimin e elementeve të sistemit të dyfishtë ose 
sistemeve të ngjashme të orientuara kah kërkesat e tregut të 
punës. Zhvillimi i teknologjisë nuk ia jep as sistemit të 
arsimit e as tregut të punës “luksin” e të sjellurit në mënyrë 
tradicionale, pavarësisht tendencave për rezistencë. Është e 
qartë se ekziston një mospërputhje e madhe ndërmjet 
kërkesave të tregut të punës dhe ofertës që ofrohet nga 
sistemi i AAP-së publike. Në anën tjetër, të diplomuarit e 
AAP-së përballen me rrugë pa krye në aspiratat e tyre të 
mëtejme të karrierës profesionale për shkak të 
mosekzistimit të një oferte pas shkollimit të mesëm. 
Ekzistimi ose madje edhe licencimi dhe akreditimi i 
funksionit të ofruesit privat të pas shkollimit të mesëm do të 
duhej të kushtëzohej me mundësitë për bashkëpunim me 
institucionet publike të aftësimit profesional të shkollimit të 
mesëm të lartë (kurdo dhe kudo që kjo është e mundur). 
Shkollat e AAP-së janë të autorizuara të ofrojnë nivelin 5, 
por problemet aktuale financiare dhe kapacitetet njerëzore e 
pengojnë një ndërmarrje të tillë. Shembujt nga partneritetet 
publiko-private ende nuk janë aplikuar në nivel shtetëror, 
por duhet të merret parasysh realizimi i projekteve pilot. 
Dëshmitë tregojnë se ka partneritete zhvillimore funksionale 
publiko-private. Mbështetja e partnerëve zhvillimorë duhet 
t’i përmbush nevojat për tejkalimin e pengesave specifike të 
sistemit, por duhet të jetë e përfshirë në mënyrë pro aktive 
në caktimin e objektivave zhvillimore afatgjatë.  



Stimujt për reformë 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 
 

 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 
78 

Përgatitja e fuqisë punëtore për tregun e jashtëm 
Tregu kosovar nuk mund t’i përmbush kërkesat e numrit të 
madh dhe rrjedhimisht në mospërputhje, të punëkërkuesve 
të rinj në tregun e punës. Është dhe duhet të mbetet në 
agjendën shtetërore përgatitja për tregun e huaj të punës.    

Dëshmi të qarta në përgatitjen e fuqisë punëtore për tregjet 
e huaja mund të nxirren nga sektori i TI-së, ndonëse ende 
është në fazën e hershme të zhvillimit. Dëshmitë tregojnë se 
ekziston potencial i madh, por “qasje profesionale” shumë e 
limituar për njohjen e këtij sektori.  Në njërën anë, ky sektor 
është i vetmi që faktikisht eksporton shërbime. Megjithatë, 
masat ekzistuese për eksport nuk janë as të favorshme për 
kompanitë që ofrojnë shërbime, e as për punëdhënësit. 
Konsumatorët/klientët ndërkombëtarë e shfrytëzojnë 
legjislacionin vendor mbi fuqinë punëtore si bazë për 
investimet e tyre. Prandaj, pagat në rastet e aleancave, 
konsorciumeve dhe llojeve të tjera të bashkëpunimit u 
nënshtrohen rregullativave vendore. Si rezultat, stimujt për 
të punuar në tregun vendor të sektorit të TI-së janë shumë 
të paktë.   
Mospërputhja mes regjistrimeve në disa zanate/profesione 
në AAP dhe kërkesat e tregut të punës në Kosovë jo 
domosdoshmërisht janë një çështje për t’u brengosur.  Duke 
qenë se tregu i huaj, më saktësisht tregjet perëndimore, janë 
dekada më përpara në zhvillim ekonomik, Kosova nuk do të 
duhej ta izolonte veten nga këto tendenca globale. Meqë 
aspirohet integrimi në BE, mundësia “fizike” për kalimin e 
kufijve në fund do të duhet të ndryshojë. Megjithatë, deri sa 
të arrihet kjo, zhvillimi i fuqisë punëtore, rrjedhimisht i 
kapacitetit njerëzor duhet të zhvillohet me një ritëm më të 
shpejtë me qëllim që t’i mbijetojë automatizimit të paraparë 
të shkathtësive dhe të sektorëve. 

Bashkëpunimi me diasporën në avancimin e AAP-së  
Informatat cilësore demonstrojnë se potenciali më i madh i 
projekteve është tek bashkëpunimi me diasporën që do të 
përfshinin bartjen e njohurive dhe të ekspertizës si dhe të 
investimeve në sistemin e AAP-së. Megjithatë, ekziston 
nevoja e ndërtimit të kontakteve me të trajnuarit, të 
diplomuarit dhe profesionistët e aftësimit profesional në 
diasporë që tashmë janë në fuqinë punëtore. Një hartë e 
organizatave profesionale të diasporës shqiptare (nga 
Kosova dhe Shqipëria) ka identifikuar diku 200 asociacione, 
organizata, fondacione dhe lloje të tjera të organizatave 
rrjetizuese. Të dyja vendet duhet t’i shfrytëzojnë strukturat e 
tilla për bashkëpunim të mundshëm në AAP, më saktësisht 
në identifikimin e sinergjive, ekspertëve, të diplomuarve dhe 
të tjerëve që do të mund të kontribuonin në avancimin e 
sistemit. Hapat e parë të bashkëpunimeve të tilla do të duhej 
që fillimisht të fokusoheshin në identifikimin e të 
trajnuarve, të diplomuarve në aftësimin profesional dhe/ose 
të atyre që tashmë janë të punësuar në sektorët me potencial 
të lartë për rritje ekonomike. Duke pasur parasysh natyrën 
tej-sektoriale të një iniciative të tillë, është me rëndësi që kjo 
përgjegjësi të shtrihet përtej asaj çfarë do të mund të 
mbulojë MASHT-i. Kjo më saktësisht do t’i bënte thirrje 
Ministrisë së Diasporës, Ministrisë së Punëve të Jashtme që 
nëpërmjet ambasadave të saj në vendet ku gjendet pjesa më 
e madhe e diasporës kosovare, Ministria e Ekonomisë dhe e 
fundit por jo për nga rëndësia Ministria e Punës dhe e 
Mirëqenies Sociale. Odat ekonomike/të tregtisë dhe/ose 
odat e zanatit do të duhej të luanin rol ndërmjetësues, si dhe 
organizatat profesionale, ekspertët e veçantë dhe odat duhej 
ta marrin përgjegjësinë për modalitete të ndryshme. 

Monitorimi dhe vlerësimi i AAP-së – lidhja me kërkimin-
hulumtimin nga niveli universitar  
Synimi i vendit është që të nxisë politika të bazuara në 

dëshmi e rrjedhimisht reformat në arsim.  
Është vërejtur se as institucionet qeveritare e as agjencitë e 
pavarura të specializuara në statistika nuk mbajnë shënime 
për profilet e mbyllura dhe/ose ato të hapura përgjatë 
viteve. Informatat e tilla bazike që janë dëshmi shumë e 
rëndësishme për udhëheqjen e agjendës dhe objektivit kyç 
të AAP-së për lidhje të ofertës me kërkesën nuk ekzistojnë. 
Divizioni i AAP-ve në MASHT nëpërmjet Zyrës së MASHT-it 
për Statistika, domethënë Sistemi i Menaxhimit të 
Informatave në Arsim (SMIA) — duhet të përfshihet në një 
praktikë të tillë. Për më tepër, ai duhet të bëhet një element i 
pandashëm i sigurimit të cilësisë në kuadër të menaxhimit 
të shkollës. Ky është vetëm një shembull konkret i 
monitorimit të nevojave në sistem. Kërkesat e tjera do të 
përfshinin çështje si vlerësimi i shkollave në bazë të 
performancës, monitorimi i zhvillimit profesional të 
mësimdhënësve para-shërbimit dhe gjatë shërbimit. 
Universiteti më i madh publik në Kosovë ka të sendërtuara 
disa struktura kërkimore në kuadër të institucionit në 
nivelin e fakultetit. Institutet e tilla duhet të luajnë një rol të 
rëndësishëm si në ekspertizën institucionale ashtu edhe 
monitorimin dhe vlerësimit të bazuar në dëshmi, prej nga 
edhe politikë-bërja. Numri i grupeve vendore të ekspertëve 
si dhe produkti i hulumtimit në Kosovë është duke u rritur, i 
cili nxit gjenerim të njohurive në fushat me interes për 
donatorët. Duke qenë se AAP-ja po bëhet njëra nga 
absorbueset e investimeve të donatorëve, kjo mundësi nuk 
duhet të lëshohet.  
Përveç tjerash, bashkëpunimi me universitetet do të 
kontribuonte në hulumtimet sa u përket çështjeve që kanë të 
bëjnë me AAP-në. Nuk ka informata konsistente në 
dispozicion përkitazi me shtegun e karrierës për të 
diplomuarit nga AAP-të (qoftë fillestare ose të 
vazhdueshme). Fidbeku nga të ish-diplomuarit duhet të 
bëhet i rëndësishëm në planifikimin e AAP-së. Me gjithë 

ambiciet e larta të përcaktuara në dokumentet strategjike, 
kapacitetet e ofruesve të AAP-së për të gjeneruar informata 
lidhur me shkathtësitë e nevojshme janë të kufizuara. Roli i 
universiteteve nuk ka qenë asnjëherë më thelbësor në 
trajtimin e kërkesave të tilla. Të mandatuara për të 
gjeneruar njohuri, universitetet luajnë një rol drejtues në 
ofrimin e analizave të avancuara mbi tregun e punës me 
projeksione për shkathtësitë në të ardhmen. Rekomandohet 
që këta të fundit të japin fonde për kërkime-hulumtime që 
janë relevante për fushat me “rëndësi strategjike ose për 
nevojat e tregut” (Nikaj & Malazogu, 2016:42). Fushat me 
rëndësi strategjike për përmirësimin e cilësisë në arsim dhe 
zhvillim ekonomik janë cekur në Strategjinë Kombëtare për 
Zhvillim 2016-2021 (SKZH) (Qeveria e Kosovës, 2016) 
ekzistojnë dhe këto duhet të jetësohen Politikë-bërësit duhet 
të bëjnë përpjekje më të mëdha për të siguruar që ofrimi i 
arsimit dhe i aftësimit nga ana e tyre i pasqyron nevojat 
specifike të bizneseve (FET, 2016) dhe më saktësisht ato të 
sektorit privat, pasi që ai është punëdhënësi më i madh në 
vend. 

Komentet kthyese të punëdhënësve dhe të diplomuarve 
ndaj kërkesave dhe pritjeve të njëri-tjetrit  
Ekziston një mospërputhje e lartë ndërmjet asaj çfarë presin 
punëdhënësit nga të diplomuarit dhe se si ata e gjykojnë 
performancën e tyre në njërën anë, dhe perceptimi i të 
diplomuarve mbi kapacitetet dhe aftësitë e tyre në anën 
tjetër. Të dhënat e përgjithshme të mbledhura nëpërmjet një 
ankete përmbledhëse(Omnibus) dhe studimeve të tjera për 
sektorë të caktuar e ilustrojnë mungesën e harmonisë 
ndërmjet gjendjes faktike të këtyre dy hisedarëve të AAP-së. 
Pyetja nëse të diplomuarit e AAP-së mund të transferohen 
nga një kompani në kompaninë tjetër nuk jep përgjigje 
pozitive, duke pasur parasysh kënaqshmërinë shumë të ulët 
të punëdhënësve. Pasi që punëdhënësit shfaqin interes më 
të madh tani se sa ndonjëherë më parë në hulumtimin e 

mundësive për bashkëpunim me AAP-të, është koha e duhur 
që të fillohet të merren në konsideratë testimi i studimeve 
kërkimore në një numër të sektorëve shumë të kërkuar. 
Studimeve kërkimore u mungon fuqia për ta fshirë 
boshllëkun mes perceptimit të punëdhënësve dhe 
perceptimit të të diplomuarve mbi aftësitë, njohurinë dhe 
kapacitetet, por ato ende do të mund të inicionin reagime 
kthyese nga perspektivat dhe sekuencat kohore të 
ndryshme. 

Sinkronizmi me zhvillimet në arsimin e lartë 
Një sistem i bartshëm i AAP-së që ka për synim t’u përgjigjet 
nevojave të kërkesave dhe interesave të ndryshme “duhet të 
ofrojë rrugë të ndryshme progresi në nivele të ndryshme, 
duke evituar rrugët pa krye dhe lidhjen e AAP-së me arsimin 
e përgjithshëm terciar” (OECD, 2010). Sistemi i arsimit 
duhet të bartë përgjegjësi “të ndërlidhura reciprokisht” dhe 
synim për reforma të tërësishme. Duke pasur parasysh 
interesin e madh për sistemin e AAP-së në vend, është koha 
e duhur për planifikim dhe fokusim në sinkronizimin e 
objektivave dhe caqeve të programeve studimore që kanë të 
bëjnë me AAP-në dhe arsimin e lartë dhe të kurseve 
relevante për mësimdhënësit e AAP-së, të diplomuarit dhe 
mundësisht edhe për menaxherët. Planifikimi i ardhshëm i 
zhvillimit profesional të mësimdhënësve duhet t’i 
nënshtrohet planifikimit të përbashkët mes grupeve 
punuese të PSAK-ut për shkollimin e mesëm të lartë dhe 
arsimin e lartë  në kornizën e Rishikimit të Përbashkët 
Vjetor (RPV)8 të MASHT-it. Planifikimi i përbashkët nuk do 
të duhej të jetë i kufizuar por më i zgjeruar në çështjet e tjera 
me rëndësi të përbashkët në këto dy nivele të arsimit si 
praktika profesionale, pasi që të dyja nivelet aspirojnë për 
                                                        
8 Rishikimi i Përbashkët Vjetor (RPV) është rishikim vjetor i tërë sistemit të 
arsimit që organizohet nga MASHT-i, ku ftohen të gjithë partnerët relevantë , 
përfshirë edhe ministritë e tjera të linjës. Vlerësimi kryhet mbi bazën e objektivave 
the caqeve të përcaktuara në PSAK.  

një lidhje më të ngushtë me tregun e punës. 

Sigurimi i cilësisë  
Punësimi i të diplomuarve duhet të bëhet masë kyçe për 
sigurimin e cilësisë në nivel të bazës. Punësimi dhe 
punësueshmëria9 e nxënësve të AAP-së tashmë është 
përcaktuar në agjendën shtetërore të pasqyruar në 
dokumentet strategjike përkatëse dhe në kornizën ligjore.  
Kjo duhet të ketë pasqyrim të qartë edhe në nivel të 
zbatimit. Si e tillë ajo mbetet vetëm një objektiv i shkruar. 
Andaj, shkollat e AAP-së duhet të mbahen përgjegjëse për 
punësimin si dhe shtigjet e tjera të karrierës së diplomuarve, 
por po ashtu duhet të shpërblehet për cilësinë në punë, gjë 
që kontribuon në përmirësimin e cilësisë së arsimit.  

Rishikimi i formulës së financimit 
As ata që kanë performancë të lartë e as ata që kanë 
performancë të ulët nuk marrin asnjë reagim kthyes lidhur 
me shpërblimin (për të parët) ose më shumë përkrahje për 
përmirësim (për të dytët) (Fokus grupi, shtator 2016). 
Rishikimi i formulës së financimit do të përfshinte 
financimin të bazuar në profil dhe financimin e bazuar në 
performancë për të promovuar cilësinë. Nevojitet një analizë 
e kostos për secilin profil me qëllim të përcaktimit të 
formulës së financimit. Duhet të shikohen nga afër 
mundësitë për financim të bazuar në performancë përfshirë 
një grup kriteresh të bazuara në normën e punësimit si dhe 
në punësueshmëri si dhe mundësi për aftësim të mëtejmë 
(duke përfshirë bartshmërinë).  

                                                        
9 Punësueshmëria nuk duhet të ngatërrohet me punësimin. Punësueshmëria shkon 
përtej asaj që i referohet punësimi. Punësueshmëria më shumë e nënvizon “vlerën 
e aftësive që janë menjëherë të përdorshme në punë dhe subordinimin e 
objektivave të [arsimit] ndaj pritjeve të punëdhënësve” (Teichler, 2009:303). 

Përmirësimi i legjislacionit sekondar 
Bashkëpunimi me sektorin privat bazuar në 
kërkesat e tyre në ofrimin e nivelit 5: Ofrimi nga 
shkollimi publik i mesëm i lartë duhet të gjejë mundësi për 
bashkëpunim dhe partneritet me institucionet private qe 
ofrojnë nivelin 5 në përgatitjen e mësimdhënësve (përmes 
zhvillimit të partneriteteve). Interesimi i partnerëve 
zhvillimorë për reformat e AAP-së është duke u rritur dhe 
kështu do të duhej të rritej edhe pronësia institucionale 
shtetërore, përmes caktimit të objektivave të qarta dhe 
kërkesave për mbështetje. Kërkesat e tilla nuk mund të 
realizohen pa nevoja që bazohen në dëshmi; andaj një cikël 
politikash të mbështetura në dëshmi me përkrahjen e 
hisedarëve të tjerë është qenësor.  Një çështje e tillë duhet të 
shkoj pëtej nënshkrimit të një MiM dhe nuk mund të 
rregullohet nga një ligj i lëshuar vetëm nga MASHT. 
Ministritë tjera në linjë duhet të përfshihen, si p.sh. MTI. 
Bashkëpunimi ndërmjet MPMS-së dhe MASHT-it 
në plotësimin e boshllëqeve në infrastrukturën e 
shkollave profesionale, rrjedhimisht edhe në ofrimin e 
praktikës profesionale brenda qendrave të aftësimit. Po të 
ekzistonin sinergjitë ndërmjet MASHT-it dhe MPMS-së, 
shkollat e AAP do të mund t’i shfrytëzonin ato, pa kosto 
shtesë (me kusht që QAP-të të jenë të hapura për publikun 
dhe jo vetëm për punëkërkuesit siç ekziston perceptimi). Ka 
informacione që e konfirmojnë që të diplomuarit e AAP 
aftësohen në kurse të ofruara nga QAP-të (të MPMS-së) por 
kjo ndodh vetëm pasi që të kenë diplomuar, duke e pasur 
parasysh që QAP-të u shërbejnë kategorive të regjistruara si 
“të papunësuar” apo “punë-kërkues” (përfitues të të cilave 
nxënësit nuk janë vetëm për shkak të statusit të tyre). 
Prandaj, një marrëveshtje e jashtme do të duhej të arrihet në 
mes dy ministrive në mënyrë që të dyja këto të përfitojnë 
dhe mbushin boshllëqet e njëra tjetrës në ofertën për nxënës 
si dhe mësimdhënës e trajnerë.  

Roli i instruktorëve të AAP-së, që në mënyrë ideale 
perceptohet si shumë i rëndësishëm, shumë shpesh është 
dëmtuar dhe keqinterpretuar në Kosovë. Ekziston nevoja 
për angazhimin e komuniteteve të instruktorëve ose 
asociacionet profesionale që përfaqësojnë të drejtat e tyre në 
diskutimet sa i përket politikave. Në këtë mënyrë 
legjislacioni përkatës do të mund të zbatohej/hynte në fuqi 
plotësisht. Hisedarë relevantë deklarojnë se kapacitetet e 
instruktorëve janë të pakta si në ambiente të mësimnxënies 
ashtu edhe ato të aftësimit-njësoj si në shkolla ashtu edhe në 
kompani. Propozimi për të ftuar instruktorët e shkollave në 
kompani dhe anasjelltas nuk duhet të nënvlerësohet të 
paktën për fillimin e një marrëdhënie të rishikuar të këtyre 
dyjave. Sistemi duhet t’i qaset legjislacionit sekondar 
relevant për instruktorët, në një mënyrë të re me qëllim që 
t’i sjellë ata sa më afër shkollës dhe kompanisë. Roli i 
instruktorëve është shumë specifik dhe duhet të trajtohet 
ndaras nga mësimdhënësit si dhe “asistentët” (siç është rasti 
me UA-në e tanishme)  
Një çështje shumë e nënvlerësuar në shtegun e AAP-së është 
siguria dhe sigurimet në rast të incidenteve. Më 
saktësisht kjo do të duhej të rregullohej përmes një 
udhëzimi zyrtar që do të përfshinte një numri 
instruksionesh mbi masat e sigurisë dhe përmes një UA-je 
mbi sigurimet e studentëve/nxënësve kundër çdo incidenti 
të mundshëm, keqtrajtimi ose sjelljeje të ngjashme në 
kuadër të praktikës profesionale (në shkollë) ose në 
kompani/ndërmarrje. Kjo nuk është përgjegjësi vetëm e 
MASHT, mirëpo do të duhej të shkoj më tutje tek MPMS, 
MTI dhe ministritë tjerë në linjë (Ministria e Bujqësisë, 
Pylltarisë dhe Zhvillimit Rural, e kështu me radhë). Një 
nismë e tillë e politikave është ndërmarrë nga shumë vende 
në rajon. Për shembull, kohëve të fundit ministritë e linjës 
në Shqipëri e kanë aprovuar një dokument politikash që 
adreson shëndetin dhe sigurinë në profesion/punë që 
përfshin edhe AAP-të (MMSR & MSH, 2016). Një 

instrument rigoroz i monitorimit duhet ta mbështesë 
legjislacionin mbi sigurinë në punë dhe praktikë.  
Pengesa kryesore është mos angazhimi i kompanive në 
zbatimin e AAP-së, veçanërisht në kurrikulë. Kjo çështje 
duhet të adresohet përtej nënshkrimit të një MiM-i për 
vendosje të praktikës profesionale. Praktikat e mira në 
shkollat e caktuara (p.sh. në Qendrën e Kompetencës në 
Malishevë) ku koordinatori për bashkëpunim me biznesin 
vjen me përvojë nga biznesi dhe mban kontakte të rregullta 
me qëllim që t’i mbajë ata më afër shkollës, duhet të 
përshëndetet si dhe të shihen mundësitë për shumëfishimin 
e tyre. Mësimdhënësit/et ose stafi menaxhues që ndërmerr 
këso lloj iniciativass do të duhej të shpërbleheshin për 
vlerën e shtuar që e sjellin në institucione si dhe format e 
tilla të vlerësimit do të duhej të integroheshin në sistem – 
atë të bazuar në performancë.  
Provimi i Maturës Shtetërore, ai aktual nuk përkon me 
përgatitjen e nxënësve/studentëve të AAP-së. Në kornizën e 
diskutimeve zyrtare mbi rishikimin e Ligjit për Provimin 
e Maturës Shtetërore ku mes tjerëve janë të përfshirë 
komuniteti i donatorëve dhe ekspertët vendorë, janë 
propozuar këto korrigjime: nxënësit/studentët e AAP-ve 
duhet t’i nënshtrohen provimit profesional në të cilin 
nxënësit do të vlerësoheshin si për shkathtësitë dhe 
njohuritë praktike ashtu edhe ato teorike. Pas përfundimit 
të suksesshëm të provimit (me prag kalueshmërie prej 
50%), nxënësit/studentët e AAP-së do të merrnin Diplomën 
e AAP-së. Atyre që do të dështonin në provim do t’u lëshohej 
një certifikatë mbi lëshimin/largimin nga shkolla. 
Megjithatë, nxënësit e AAP-së që aspirojnë të regjistrohen 
në universitet do të përfitonin nga kurset urë-lidhëse gjersa 
janë në shkollim në AAP ose pas përfundimit të diplomës 
nga AAP (Paraprirë Rishikimit të Ligjit për Maturën, 2015). 
Nëse qasja e tillë do të instalohet në sistem, sistemi i AAP-së 
nuk mund të mbetet një trampolinë për në nivel universitar, 

por më shumë një ofrues i shkathtësive për ta shtruar 
rrugën për një shteg më fleksibil dhe të bartshëm për të 
diplomuarit e vet, qoftë në tregun e punës ose në studimet e 
mëtejme pas shkollimit të mesëm në AAP dhe/ose arsim të 
lartë. 

Zhvillimi i vazhdueshëm profesional i mësimdhënësve 
Zhvillimi i vazhdueshëm profesional i mësimdhënësve nuk 
bazohet në vlerësimin e nevojave. Futja e licencimit dhe 
kërkesa e fundit për përfundim të gradës master në 
pedagogji si stimul për mësimdhënësit që aspirojnë karrierë 
në shkollat profesionale nuk e ka pasur efektin e 
paramenduar. Megjithatë, futja e vlerësimit të 
mësimdhënësve mbi bazën e performancës ka hasur në 
rezistencë të fortë.  
Në vend se të angazhohen në një program një deri në dy 
vjeçar me kohë të plotë në nivel universitar, porpozohen 
kurse ku mund të përfitohet një aftësi e caktuar, sepse ai ka 
potencial të madh për t’i shërbyer qëllimit në mënyrë më 
pragmatike. Ngritja në shkallë më të lartë të kapaciteteve të 
sistemit në ofrimin e kurseve të tilla nuk mund të arrihet pa 
shfrytëzimin maksimal të kapaciteteve të sektorit privat. Ka 
ardhur koha për një program profesional të  përshtatur dhe 
të shkurtër të aftësimit të mësimdhënësve nëpërmjet 
mbështetjes nga ofruesit privatë si dhe partnerët 
zhvillimorë. Futja në përdorim e kurseve të shkurtra po 
ashtu do t’i adresonte në mënyrë më adekuate nevojat e 
mësimdhënësve të lëndëve profesionale dhe teknike. Këto të 
fundit raportohen si shumë të kërkuara (Stanley dhe Likaj, 
2015). 

Shtojca 1: pyetjet e anketës përmbledhëse 
1. Ju lutem na tregoni se sa pajtoheni me deklaratat e 
mëposhtme: Punëdhënësi im kontribuon në aftësimin tim 
profesional.  
2.  Ju lutem na tregoni se sa pajtoheni me deklaratat e 
mëposhtme: Unë kam nevojë për aftësim profesional shtesë, 
por  jo të nivelit universitar.? 

Shtojca 2: Tetë nivelet e KKK-së me 
kualifikimet e cekura dhe nivelet e 
profesionit/zanatit. 

Korniza Kombëtare e Kualifikimeve 
Niveli i 
KKK-së 

Përmban kualifikime të shoqëruara me  Niveli 
referues 
i KEK  

 Programet e arsimit Kualifikimet aktualisht në 
dispozicion (Lloji) 

Rolet potenciale/kërkesat 
profesionale  

 

8 Arsimi i lartë – cikli i 3-
të i Bolonjës 
(Doktorata)  

Doktorata (A) Hyrje në, ose vazhdimi i 
zhvillimit profesional brenda 
niveleve të ulëta të 
menaxhimit apo drejtimet 
profesionale të nivelit të lartë  

8 

7 Arsimi i lartë – cikli i 2-
të i Bolonjës (Masteri) 

Shkalla Master (A) 7 

6 Arsimi i lartë – cikli i 1-
rë i Bolonjës (Bachelor) 

Shkalla Bachelor (A) 6 

5 Cikli i shkurtër i 
Bolonjës dhe/ose AAP 
post sekondar 

Titulli i kualifikimit ende i 
panjohur (A), (C)  
Certifikatat e ofruesve jo 
formal (D ose E) 

Specialisti/Trajneri/Menaxheri 5 

4 Përgatitja për progres 
në arsim të lartë 
dhe/ose hyrja në treg të 
punës  

Diploma e maturës për 
lëndët e përgjithshme ose 
profesionale (B), (C),     
Diploma e arsimit profesional 
(C) 

Punëtori/mbikëqyrësi i 
kualifikuar  

4 

3 Përgatitja për tregun e 
punës (të rinjtë dhe të 
rriturit)  

Certifikata arsimore 
profesionale ©  
Certifikata e ofruesve jo 
formal të AAP-së s (D ose E) 

Punëtori gjysmë i kualifikuar  3 

2 Progresi nga arsimi i 
mesëm i ulët tek ai i 
lartë (të rinjtë), 
përgatitja për tregun e 
punës (të rriturit)  

Nuk janë identifikuar 
kualifikime ekzistuese të 
sistemit arsimor formal  
Certifikatat e ofruesve jo 
formal (D ose E) 

Punëtori i pakualifikuar  2 

1 Arsimi fillor Nuk janë identifikuar 
kualifikime ekzistuese të 
sistemit arsimor formal  
Certifikatat e ofruesve jo 
formal (E) 

Niveli minimal i shkathtësive, 
përfshirë shkollimin/numrin e 
nevojshëm për hyrje në 
nivelin më të ulët të punësimit  

1 

Shtojca 3: Struktura e Arsimit dhe Aftësimit 
Profesional në frymën e tërë sistemit 
arsimor në Kosovë 

Sallonet e së martës 

shkollave profesionale: Ku më pas,  nëse jo në universitet?” 

D4D o ka organizuar sallonin me datën 1 nëntor, 2016: “Kontributi i 
mobilitetit të fuqisë punëtore në zhvillimin njerëzor dhe atë ekonomik” 

Demokraci për Zhvillim (D4D) është një institut hulumtues I 
themeluar në vitin 2010 me besimin se demokracia Është 
parakusht për zhvillim. Themeluesit e D4D besojnë se demokracia 
është mjet dhe qëllim për zhvillim dhe janë të përkushtuar që të 
hulumtojnë dhe të përfshijnë një komunitet më të gjerë drejt këtij 
qëllimi. Misioni i D4D-së është të ndikojë në proceset e zhvillimt të 
politikave publike në mënyrë që të përshpejtojë zhvillimin socio-
ekonomik të vendit, përmirësimin e qeverisjes dhe për të 
përforcuar kulturën demokratike në Kosovë. 
 
Për më shumë informata rreth aktiviteteve të D4D-së vizitoni faqen 
tonë elektronike: www.d4d-ks.org. 

 

 
 
 
 


